
2020 йил 25 январдан чиқа бошлаган       

Давоми 4-бетдаДавоми 4-бетда

Давоми 5-бетда

Давоми 3-бетда

Янги ¥аёт учун, Янги ¤збекистон учун!

Юксалиш палласи

“Биз ислоҳотларимизнинг илк кунлариданоқ инсон қадрини улуғлашни энг олий 
қадрият сифатида эътироф этдик ва бу борада катта ўзгаришларни бошладик! 
Ягона мақсадимиз — адолат ва қонун устуворлигини таъминлаш орқали 
халқимизни рози қилишдан иборат!”. 2016 йили Президентлик вазифасини 
бажаришга киришган Шавкат Мирзиёев фаолиятининг илк кунлариданоқ бошлаган 
туб ўзгаришлар асосига ана шундай буюк ғояни қўйди ва уни жамиятимиз ҳаётига 
изчиллик билан жорий этиб келмоқда. 

аграр тармоқ

ДахлДорлик

Янги ¤збекистон ¢оЯси Р¤ёби
Учинчи Ренессанс пойдевори кафолатидир
Жорий йил мамлакатимизда 
ўтказилган икки муҳим сиёсий 
тадбир — янги таҳрирдаги 
Конституциямизни қабул 
қилиш учун ўтказилган 
умумхалқ референдуми ҳамда 
Президент сайлови жуда 
кўп масалаларга аниқлик 
киритди. Хусусан, халқимиз 
энди ҳар жиҳатдан, айниқса, 
онг-тафаккури ўзгарган 
тарзда сиёсий ҳаётга фаол 
аралашиб, ўз етакчисини 
холисона танлаш, унинг 
атрофида жипслашуви янги 
Ўзбекистоннинг, пировардида, 
Учинчи Ренессанснинг 
пойдевори қурилишини 
кафолатлашини тушуниб 
етди. Бу жуда катта ўзгариш, 
ўтказилаётган сиёсий 
ислоҳотлар ва янгиланишлар 
самарасидир.

Давоми 2-бетда

Давоми 2-бетда

муносабат

МАРКАЗИЙ ОСИЁ 
ИНТЕГРАЦИЯСИ
бар¿арор тара¿¿иётни 

таъминлаш учун ноёб имконият
Ўзбекистон ташқи сиёсатининг устувор йўналиши сифатида 
қўшнилар билан дўстона алоқаларни ҳар томонлама 
мустаҳкамлаш ва Марказий Осиёда минтақавий ҳамкорликни 
чуқурлаштириш йўлида катта ўзгаришларга асос солди. Бу 
борада Президентимиз ташаббуслари олий даражада қўллаб-
қувватлангани ҳолда, ўтган қисқа даврда Марказий Осиёда 
сиёсий муҳит сезиларли даражада яхшиланиб, чинакам яхши 
қўшничилик ва ўзаро ишонч руҳи шаклланди. Минтақада 
икки ва кўп томонлама ҳамкорлик янги босқичга кўтарилди. 

очиқ мулоқот олДиДан

ЙИРИК ИНВЕСТИЦИОН 
ЛОЙИ²АЛАР

Юртимизда аҳоли бандлигини таъминлаш, бўш иш ўринлари 
яратиш, ҳар бир кишининг муносиб ишли бўлишига кўмаклашиш 
доимий тарзда кун тартибига чиқаётгани бежиз эмас. Боиси, 
халқ фаровон, оилалар тинч-тотув яшашининг асоси ҳам, 
камбағалликни қисқартириш-у, маҳаллаларда жиноятчилик ва 
бошқа салбий ҳолатлар олдини олишнинг муҳим шартларидан 
бири ҳам одамларни иш билан таъминлаш, доимий даромадга эга 
бўлишига кўмаклашишдан иборат.

Сўнгги йилларда пойтахтимиз улкан 
 бунёдкорлик майдонига айланди. Кўплаб турар 
жойлар, ишбилармонлик марказлари, корхона-
лар, хиёбонлар барпо этилди. Энди урбаниза-
ция жараёнларида узоқни ўйлаб, қурилишлар 
шаҳар ташқарисида амалга оширилмоқда.

Улардан энг муҳимлари — Олимпия шаҳар-
часи ва Янги Тошкент лойиҳаларидир.

Давлатимиз раҳбари ўтган йили 9 ноябрь 
куни Олимпия шаҳарчаси қурилишига тамал 
тоши қўйган эди. Унинг майдони 100 гектар бў-
либ, 10 минг ўринли енгил атлетика ва футбол 
стадиони, 6 та ёпиқ ва 7 та очиқ спорт иншоот-
лари, сув спорти саройи, велотрек, яккакураш, 
жамоавий спорт мажмуалари барпо этилади. 
Бу ерда 2025 йилда Ёшлар ўртасидаги Осиё ва 
Параосиё ўйинлари ўтказилади.

Лойиҳа дунёнинг 70 та мамлакатида 
спорт иншоотлари қурган Хитойнинг “CAMC 
Engineering” компанияси билан биргаликда 
амалга оширилмоқда. Қурилишга мингдан зиёд 
ишчи ва муҳандислар, илғор техникалар жалб 
қилинган. Ҳозирги кунга қадар 7 та асосий би-
нонинг ер ости ишлари тўлиқ бажарилган. 
 Навбатдаги босқичлар жадаллик билан давом 
эттирилмоқда.

Ушбу ҳудуд яқинида яна бир шаҳар — 
Янги Тошкент қурилиши режалаштирилган. 
 Президентимиз жорий йил 18 март куни унга 
тамал тоши қўйган эди. Лойиҳанинг биринчи 

 босқичида 60 минг аҳолига мўлжалланган кўп 
қаватли уйлар, давлат идоралари учун маъму-
рий бинолар, боғлар, ижтимоий ва иқтисодий 
объектлар барпо этилади.

Тақдимотда шу борадаги дастлабки ишлар 
ҳақида ахборот берилди. Бугунги кунда шаҳар-
ни лойиҳалаштириш ва қурилишни муво-
фиқлаштириш учун дирекция тузилган. Ҳудуд 
чегаралари тасдиқланиб, Кадастр агентлиги 
билан инвентаризация қилинган. Инфратузил-
ма ва меъморий ечимларнинг турли босқичла-
ри бўйича Сингапур, Буюк Британия, Нидер-
ландия, Туркия компаниялари ва маҳаллий 
тадбиркорлар билан шартномалар тузилган.

Хусусан, Сингапурнинг “Meinhardt group” 
компанияси томонидан ишлаб чиқилган лойи
ҳада ижтимоий соҳа объектлари жойлашуви, 
транспорт тармоқлари ва уларни пойтахтимиз 
билан боғловчи йўлларга алоҳида эътибор қа-
ратилган.

Тақдимотда, шунингдек, Ислом цивилизация 
марказининг ички меъморий қиёфаси ҳақида 
ҳам маълумот берилди. Марказдан ўрин ола-
диган музейда мутафаккир боболаримизнинг 
илмий мероси, улар яшаган давр муҳити акс 
эттирилади.

Давлатимиз раҳбари лойиҳаларни ўз вақти-
да, сифатли барпо этиш бўйича қўшимча 
 кўрсатмалар берди.

ЎзА

БУНЁДКОРЛИК ЛОЙИ²АЛАРИ 
²А¯ИДА АХБОРОТ БЕРИЛДИ

Президентимиз Шавкат Мирзиёевга Тошкент шаҳридаги 
бунёдкорлик лойиҳаларининг бориши ҳақида 

ахборот берилди.

ТАРИХНИНГ ЯНГИ СА²ИФАСИНИ 
ЯРАТАЁТГАН ХАЛ¯

Сув
тажриба

ШОЛИДАН ИККИ МАРТА 
²ОСИЛ ОЛИШ

ªзбекистонда янги технология 
йºлга ¿ºйилди

Яқинда эрта тонгдан водий вилоятларининг қишлоқ хўжалиги 
бошқармалари бошлиқлари, етакчи шоликор фермерлар, 
деҳқонлар, олиму ўқитувчилар Андижон вилояти Избоскан 
туманида йиғилди. Улар шу куни юртимизда илк бор 
механизация ёрдамида экилган шоли кўчатларининг биринчи 
ҳосилини ўриб олиш жараёнига гувоҳ бўлишди. Апрель ойида 
тажриба сифатида экилган ўртапишар, серҳосил “Искандар” 
навли шоли кўчатлари ёзнинг қоқ ўртаси — 27 июлда пишиб 
етилгани-ю, унинг кетидан иккинчи ҳосил учун яна эртапишар 
шоли нави кўчатлари ерга қадалгани чин маънода 
тарихий воқеа бўлди. 

Бу шоли экинидан йилда бир неча 
маротаба ҳосил олишни мақсад 
қилган Шоличилик илмийтадқиқот 
институти олимларининг доимий 
изланишлари ва янги тажрибала-
ри маҳсули, десак муболаға эмас. 

Тадқиқотчилар бу борада Жанубий 
Кореянинг KOPIA маркази мутахас-
сислари билан ҳамкорликда иш олиб 
борди. 

Президентимизнинг лавозимига 
киришиш олдидан тантанали маро-
симдаги нутқи янги Ўзбекистон шарои
тида давлатчиликни ижтимоийиқтисо-
дий, сиёсийҳуқуқий ривожлантириш 
концепцияси мазмунмоҳиятини якқол 
акс эттирди. Мамлакат раҳбари ижти-
моий давлатчилик йўлидан бориш 
концепция сини илгари сурар экан, бу 
йўл, бу тизимни яратиш ўта мурак-
каб жараён эканига эътибор қарат-
ди.  Албатта, асрлар давомида катта 
умид ворлик билан шу кунларга етиб 
келган халққа муносиб турмуш шарои-
тини яратиш осон кечмайди. Шу боис, 
Президентимиз фаолиятининг илк кун-
лариданоқ ижтимоий давлат мезон-
ларини ҳаётга татбиқ этар экан, улуғ 
мақсадларни амалга оширишда ижти-
моий онгнинг юксалишига, аҳолининг 
интеллектуал салоҳиятига, ёшларнинг 
ташаббускорлигига суяниш лозимлиги-
ни таъкидлаб келади.

ТОШКЕНТ ВИЛОЯТИНИНГ 
ҲАР БИР ТУМАНИГА КИРИБ БОРАДИ

унинг хавф о¿ибатларини 
¿андай юмшатиш мумкин?

1 августдан Қашқадарё ва Сурхондарё,  
20 августдан бошлаб эса Тошкент вилоятида 

сув учун тарифлар оширилишига доир хабарлар 
ижтимоий тармоқларда кенг муҳокамаларга сабаб 

бўлди. Эътиборли жиҳати, бунга эътирозли фикрлар 
билан бир қаторда, нархлар ошиши бозор талабларига 
мослашув, айниқса, сув танқислиги муаммоси тобора 
кучайиб бораётган айни вазиятда ушбу неъматни 
асраш, исрофгарчиликнинг олдини олишнинг 
самарали усули ўлароқ бугунги кун зарурати эканига 
оид қарашлар ҳам кўп бўлди.

Бошланиши 1-бетда

очиқ мулоқот олДиДан

Камбағалликни қисқартириш бевосита 
аҳоли бандлигини таъминлаш билан боғ-
лиқ экани кундай равшан. Бунинг учун ҳар 
бир ҳудуд масъуллари зиммасига аниқ ва-
зифалар юкланяптики, мақсад одамларни 
ўзи истаган соҳа ёки ишга йўналтириб, 
уларни рози қилишдан иборат. Ушбу ва-
зифаларни бажариш учун эса барча соҳа-
ларни барқарор ривожлантириш ҳамда 
кўпроқ инвестициялар жалб этишга катта 
эътибор қаратилмоқда.

Тошкент вилоятида ҳам инвестицион 
лойиҳалар кўлами йил сайин кенга йиб 
бораётганининг боиси шунда. Хусусан, 
ўтган йили тўғридантўғри хорижий ин-
вестицияларни ўзлаштириш ҳажми 135 
фоиз ўсган бўлса, жорий йилнинг олти 
ойида 240 миллион долларлик 322 та 
инвестицион лойиҳа ишга туширилиб, 8 
мингта иш ўрни яратилган. Давлатимиз 
раҳбари шу йилнинг 2 август куни вило-
ятга ташрифи чоғида “Чирчиқ” кимёин-
дустриал технопаркида ана шундай янги 

саноат, хизмат кўрсатиш ва ижтимоий 
соҳа мажмуаларининг яна бир нечтасини 
ишга туширар экан, бундай лойиҳаларни 
ҳар бир туман ва шаҳарда амалга оши-
риш, улар орқали кўплаб иш ўринлари 
яратиш зарурлигини таъкидлади. 

Камбағаллик даражасини 
7,9 фоизга тушириш 

мақсад қилинган
Бандликни таъминлаш учун, аввало, 

ишсизлик кўрсаткичларини аниқлаш, 
омилларини ўрганиш ўринли бўлади. 
Юртимизда камбағаллик даражаси илк 
бор эълон қилинган кундан бошлаб ҳар 
бир ҳудудда бу ишлар амалга оширил
япти. Яъни мавжуд ҳолатни беркитиш 
эмас, балки унга қарши курашиш, кам-
бағалликни қисқартириш чораларини 
кўриш йўли танланди. 

Тошкент вилоятида айни кезда 116,7 
минг ишсиз мавжуд. 142 минг нафари эса 
мамлакатимиздан ташқарига ёки чет дав-
латларга ишлашга кетган. 10,9 минг ёш 
олий таълим, 16,5 минг нафари касбҳу-
нар таълимида ўқиса, 28,6 минг нафари 
мактаб битирувчиларидир. Шулардан ке-
либ чиқиб, жорий йилда 480 минг аҳолини 
даромад келтирадиган меҳнат билан банд 
қилиш бўйича тармоқлар кесимида мақ-
садли кўрсаткичлар шакллантирилган. Бу 
фуқароларнинг 248,4 минги биринчи ярим 
йилликда доимий ва мавсумий ишларга 
жалб қилинди. Шунингдек, турли соҳалар, 
хусусан, қурилиштранспорт, коммунал ва 
уйжой қурилиши, қишлоқ хўжалиги, ту-
ризм ва маданият, молияиқтисодиёт, тад-
биркорлик, ташқи савдо ҳамда маҳаллий 
саноатни ривожлантириш ҳисобига аҳоли 
бандлиги таъминланмоқда. Бунинг орти-
дан вилоятдаги камбағаллик даражасини 
ҳозирги 11,9 фоиздан йил якуни билан 7,9 
фоизга тушириш кўзда тутилган.

Иш билан таъминлашда тадбиркор-
лик асосий йўналишлардан бирига ай-
ланди. Ишбилармонлик муҳити яхшила-
ниб бораётгани юртдошларимизнинг бу 
соҳага қизиқишини кенгайтирмоқда. Ав-
валлари, тадбиркорлик қилишга қўрқиб, 
ҳатто унга яқин бормаган одамлар бугун 

бир неча хил бизнес юритиб, катта кор-
хоналарга асос соляпти. Ўнлаб, юзлаб 
кишиларни иш билан таъминлаяпти. 

Албатта, бу борада тадбиркорларга 
яратилган имконият, имтиёз ва рағбат-
лар ҳам катта кўмак бўлиб, мустаҳкам 
ишонч бермоқда. Биргина оилавий тад-
биркорлик дастурини олсак, унинг дои-
расида 20182023 йилларда вилоятда 
жами 1 триллион 538,8 миллиард сўм 
имтиёзли кредит ажратилди. Ижтимоий 
дафтарлардаги ишсиз 2 минг 307 фуқа-
рони тадбиркорликка жалб қилиш мақса-
дида эса 9,6 миллиард сўм субсидиялар 
берилган. Бу 5 йил ичидаги маблағлар 
кўлами. Ана энди жорий йилдаги ва-
зифаларга эътибор қаратайлик: 2023 
йилда оилавий тадбиркорлик дастури 
доирасида 1 триллион 80 миллиард 
сўм кредит, 26 миллиард сўм субсидия 
ажратилиши белгиланган. Бу орқали 
17 мингта янги тадбиркорлик субъекти 
ташкил этилади. Рақамлардан кўламни 
ўзингиз чамалайверинг. Кўриниб туриб-
дики, бу йил вилоят аҳлининг тадбиркор-

лик кўрсаткичларини ошириш мақсадида 
ўтган 5 йилдаги, ҳатто ундан ҳам кўпроқ 
маблағ йўналтирилмоқда. 

Давлат тадбиркорга, 
тадбиркор эса 

фуқароларга кўмаклашади
Бу борада шу йилдан старт олган яна 

бир катта лойиҳа ҳақида тўхталиш жоиз. 
“20 минг тадбиркор — 500 минг мала-
кали мутахассис” дастури юртимизда 
бошланган хайрли ва кенг миқёсдаги 
ишлардан бири. Яъни лойиҳада ишти-
рок этишни истаган тадбиркорни давлат 
ҳар томонлама қўллабқувватлаб, иш 
фаолиятидаги зарур ёрдамларни кўрса-
тади, ишбилармон эса ҳудудидаги иш-
сиз аҳолини ўз йўналиши бўйича ўқитиб, 
мутахассис сифатида тайёрлайди ҳамда 
банд лигини таъминлайди. 

Ҳозирга қадар вилоят бўйича 1 
минг 884 тадбиркор дастур доирасида 
ҳамкорлик қилиш истагини билдириб,  

48 минг 162 фуқаронинг бандлигини таъ-
минлаш таклифини берди. Расмий ин-
тернет сайти орқали ҳам 439 та тадбир-
кор томонидан дастурда иштирок этиш 
бўйича аризалар юборилган. Келиб туш-
ган барча аризалар вилоят ишчи гуруҳи 
аъзолари, туман (шаҳар) ҳокимларининг 
биринчи ўринбосарлари ҳамда корхона 
жойлашган маҳалладаги ҳоким ёрдамчи-
лари томонидан жойига чиққан ҳолда ўр-
ганилиб, onlinemahalla.uz платформаси 
орқали тегишли хулосалар берилмоқда. 
Ҳисобот даврида аризаларнинг 320 та-
сига “ҳамкорлик шартномаси” яратилган 
бўлиб, 213 тасига сертификат тақдим 
этилган ёки “ҳамкорлик шартнома”лари 
тузилган. Шунингдек, ушбу тадбиркор-
лар томонидан 33 минг 637 та янги иш 
ўрни яратилиши белгиланган. 

Тадбиркорларнинг 88 таси ҳал эти-
лиши лозим бўлган қатор муаммо ва 
таклифларини ҳам билдирди. Жум-
ладан, уларнинг 13 таси солиқ, 3 таси 
божхона, 27 таси кредит, 2 таси “амалий 
мономарказ” харажатларини қоплаш, 4 
таси йўл таъмири, 9 таси газ таъмино-
ти, 14 таси электр таъминоти, 12 таси 
биноиншоотга бўлган талаб ва 3 таси 
ичимлик сув таъминотини яхшилаш би-
лан боғлиқ. Масалан, Бўка туманидаги 
қишлоқ хўжалиги маҳсулотларини қури-
тиш, қадоқлаш  ва экспорт қилиш билан 
шуғулланувчи “TNA Agro Invest” МЧЖ 
булғор қалампири етиштириш учун кў-
чатхонаси йўқлигини билдирди. Корхо-
на кўчатларни водий вилоятларидан 
олиб келади. Бу эса маҳсулот таннар-
хига таъсир қилмоқда. Ўрганишларга 
кўра, ушбу корхонага туман ҳудудидан 
4 гектар ер ажратилиши орқали аҳоли 
томорқасидаги 270 гектар ҳамда деҳқон 
хўжаликлари ихтиёридаги 980 гектар 
ерда кооперация усулида булғор қалам-
пири эктириб, маҳсулотни сотиб олиш-
ни йўлга қўйиши мумкин. Натижада 1,5 
мингдан ортиқ аҳоли бандлиги таъмин-
ланади. Қолаверса, мазкур корхона янги 
тизим асосида Бўка туманининг Бунёд-
кор, Жўраобод, Қўлдоштепа, Рамадон, 
Кийикчи, Қулдуроқ маҳаллаларидаги 
камбағал оилаларнинг 225 аъзосини 
ўқитиб, ишга қабул қилади.

Ўрта Чирчиқ туманида эса ҳозирги 
кунда 4 та маҳалладаги 104 та хонадон-
да мебель ишлаб чиқарилади ва бу иш 
билан 835 киши банд. Ушбу хонадон-
ларда жой торлиги ва мебель ишлаб 
чиқаришга ноқулай шароит сабабли қў-
шимча иш ўрнини яратиш имкони бўл-
маяпти. Шунинг учун мазкур маҳалла-
ларга туташ ҳудуддаги “Qorasuv mebel 
savdo” корхонаси томонидан 1,5 гектар 
майдонда 50 та цехдан иборат “микро-
марказ” ташкил этиш режалаштирил-
ган. Бу ерда камхарж оилаларнинг 160 
аъзоси ўқитилиб, банд лиги таъминла-
нади. Корхона раҳбари шу янги лойи
ҳани амалга ошириш учун 10 миллиард 
сўм кредит ажратилишини сўраган. 
Дастур доирасида ҳар бир ҳудуддаги 
талабгир тадбиркорларни қўллабқув-
ватлаш орқали иш ўринларини кўпай-
тириш мақсад қилинган. 

Умуман, аҳоли бандлигини таъмин-
лашга хизмат қиладиган ҳеч бир соҳа 
ва тармоқни эътибордан четда қолди-
риб бўлмайди. Ҳатто маҳаллаларда 
солиқ органлари фаолияти самара-
дорлигини ошириш бўйича ҳам ишлар 
фаоллашган. Дастлабки босқичларда 
Бўка тумани штаби фаолияти йўл-
га қўйилди. Солиқ тизимини маҳалла 
даражасигача тушириш бўйича ушбу 
тумандаги 44 та маҳаллага жами 235 
нафар, шундан 59 нафар солиқ ходими 
ва бошқа ташкилотлардан 176 масъул 
бириктирилиб, ишчи гуруҳлар ташкил 
этилди. Улар томонидан маҳаллалар-
да фаолият юритаётган 2 минг 776 та  
тадбиркорлик субъекти хатловдан ўт-
казилди. Жараёнда бўш турган бино-
лар, ер майдонлари, тадбиркорлик 
субъект лари сони, уларнинг фаолия-
ти ўрганилиб, хулосалар берилмоқда. 
Бундан ташқари, тумандаги 25 минг 
651 та хонадон хатловдан ўтказилиб, 
аҳолига кредит, ер майдони ажратиш, 
рухсатнома олиш ва бошқа йўналиш
ларда кўмак лашиш орқали 679 та лойи
ҳа бўйи ча 1 минг 235 та янги иш ўрни 
яратиш режалаштирилди.

Бир сўз билан айтганда, Тошкент 
вилоятида одамларни иш билан таъ-
минлаш имкониятлари юқори. Ҳудудда 
қишлоқ хўжалиги билан бир қаторда са-
ноат, хизмат кўрсатиш, тадбиркорлик ва 
бошқа соҳалар ҳам ривожланмоқда. Бу 
аҳолини “устозшогирд” анъанаси асоси-
да турли йўналишларга ўқитиш, кўплаб 
бўш иш ўринлари яратиш имконияти 
ошиб боряпти, дегани. Мақсадимиз эса 
ана шу лойиҳалар ҳар бир туман, энг 
чекка қишлоқларгача кириб боришини 
таъминлашдан иборат.

Кейинги йилларда савдо, саноат, 
энергетика, қишлоқ ва сув хўжалиги, 
транспорт соҳалари ва бошқа устувор 
йўналишларда амалий ҳамкорлик кен-
гайиб бораётир. Ўзбекистоннинг бугунги 
ташқи сиёсати, хусусан, яхши қўшничи-
лик ва прагматик минтақавий сиёсати 
давлатимизнинг халқаро нуфузини оши-
рибгина қолмай, Марказий Осиё барқа-
рор ва улкан имкониятларга эга ҳам-
корлик маконига айланишига хизмат 
қиляпти. 

Президентимиз Шавкат Мирзиёев 
шу йил 4 август куни Ашхобод шаҳри-
да Туркманистон Президенти Сердар 
Бердимуҳамедов раислигида ҳамда 
Тожикистон Республикаси Президенти 
Эмомали Раҳмон иштирокида ўтган уч 
томонлама саммитда иштирок этгани ва 
муҳим ташаббусларни илгари сургани 
ўзаро алоқаларни янада мустаҳкамлаш 
учун навбатдаги муҳим қадам бўлиши 
шубҳасиз. 

Эътиборлиси, сув ресурсларидан 
оқилона фойдаланиш, энергетика 
 соҳасини ривожлантириш, транспорт 

Давлатимиз раҳбари ташаббусига 
кўра, тадбиркорлар билан юзмаюз 
мулоқот йўлга қўйилгани соҳа риво-
жида муҳим қадам бўлди. Учрашувда 
тадбиркор, кичик ва ўрта бизнес тар-
моқлари фаолияти учун муҳим бўлган 
масалалар ечимига эътибор қарати-
либ, қатор имтиёз ва имкониятлар бе-
рилмоқда. Хусусан, 2022 йили бўлиб 
ўтган мулоқотда айланма маблағларни 

логистика салоҳиятини ошириш бўйича 
ўзаро манфаатли ҳамкорликни кенгайти-
риш масалалари кўриб чиқилган ушбу уч-
рашув Марказий Осиё республикалари 
ўртасидаги кўп қиррали муносабатларни 
жадал ривожлантиришга хизмат қили-
ши, шубҳасиз. Сабаби кейинги йилларда 
минтақа мамлакатларининг муштарак 
очиқлик, бирдамлик ва ҳамжиҳатлик сиё
сати ўз натижасини бераётганини кўриб 
турибмиз. Масалан, саноат, қишлоқ хў-
жалиги, энергетика ва логистика соҳала-
рида савдо амалиётлари ва кооперация 
келишувлари каррасига ошди. Ҳудудлар
аро алоқалар ва маданийгуманитар ал-
машинувлар ҳам кенгайди.

Давлатимиз раҳбари ўз нуқтида янги 
хавфхатарларга эътибор қаратиб, му-
носиб ва чуқур ўйланган жавобларни 
биргаликда излаш зарурлигини кўрса-
тиб ўтди. Бу минтақада сув танқислиги 
тобора ортиб, кейинги йилларда кес
кин тус олаётган шароитда, айниқса, 
муҳимдир. Бу борада сув тежайдиган 
илғор технологияларни жорий этиш ва 
ирригация тизимларини модернизация 
қилиш, сув ресурсларини бошқариш 
жараёнларини рақамлаштириш, сел ва 
тошқин сувларини тўплаш ва сақлаш 
учун инфратузилмани биргаликда ри-
вожлантириш каби йўналишларда 
ҳамкорликни фаоллаштириш таклиф 
қилинди.

Бу бежиз эмас, албатта. Чунки ушбу 
масалаларда Оролни қутқариш хал
қаро жамғармасининг бутун салоҳия-
тини ҳамда Жаҳон банки ва Осиё ин-
фратузилмавий инвестициялар банки 
каби шерик ташкилот ва тузилмалар 
доирасидаги ҳамкорликни ишга солиш 
ғоят муҳимдир. 

Яна бир муҳим масала. Марказий 
Осиё мамлакатлари ўртасида энергети-
ка соҳасида, шу жумладан, энергия ре-
сурсларини етказиб бериш ва уларнинг 
транзити борасида яқин, самарали ҳам-
корлик йўлга қўйилган. Шу боис, саммит-
да мамлакатларимизнинг “яшил” иқти-
содиётга ўтишга интилиши муштарак 
эканини ҳисобга олиб, гидро ва иссиқлик 
энергетикасида лойиҳаларни биргалик-
да амалга ошириш ташаббуси илгари 
сурилди.

Ўзаро интеграциялашган транспорт 
инфратузилмасини яратиш борасида-
ги саъйҳаракатларни бирлаштириш 
масаласига алоҳида эътибор қарати-
либ, “Ўзбекистон — Туркманистон — 
Эрон” йўлагининг ривожлантирилиши, 
Транскаспий йўналиши салоҳиятининг 
ишга солиниши Марказий Осиёнинг 
“Шарқ — Ғарб” ва “Шимол — Жануб” 
халқаро йўлакларидаги транзит марка-
зи сифатидаги жозибадорлигини оши-
ришига ишонч билдирилди. Шу мақсад-
да халқаро юк ташувчилар учун қулай 
шароитлар яратиш, рақамлаштиришни 
жадаллаштириш ва назоратўтказиш 
масканларининг ўтказувчанлик қобилия-
тини ошириш йўлида биргаликда ишлаш 
таклиф қилинди.

Шунингдек, давлатимиз раҳбарининг 
“Ўзбекистон — Туркманистон — Эрон” 
интеграциялашган транспорт инфрату-
зилмасини яратиш бўйича саъйҳара-
катларни бирлаштириш ташаббуси қўл-
лабқувватланди. Бу Марказий Осиёнинг 
халқаро йўлаклар транзит маркази си-
фатида жозибадорлигини оширади. 

Президентимиз Ўзбекистон Марка-
зий Осиё минтақасида тинчлик, барқа-
рорлик ва фаровонликни таъминлашга 
қаратилган ташаббусларни бундан буён 
ҳам илгари суриш ниятида эканини таъ-
кидлагани ҳам эътиборга молик. Бу каби 
учрашувлар ўтказилиши сувни тежовчи 
илғор технологияларни жорий этиш ва 
ирригация тизимларини модерниза-
циялаш, сув хўжалиги жараёнларини 
рақамлаштириш, сел ва тошқин сувла-
рини йиғиш ва сақлаш инфратузилма-
сини биргаликда ривожлантириш каби 
соҳаларда ҳамкорликни жадаллашти-
ришга хизмат қилиши аниқ. Зеро, ушбу 
учрашувдан кўзланган асосий мақсад 
— ўзаро ҳамкорликни тизимлаштириш 
ва биргаликдаги саъйҳаракатлар воси-
тасида амалга оширилаётган иқтисодий 
лойиҳаларни ҳамма учун мақбул бўлган 
шакл ва мазмунда бирлаштиришдан 
иборат. 

Ўзбекистон, Тожикистон ва Туркманис
тон Президентларининг уч томонлама 
саммити мавжуд тажрибани умумлашти-
риш ва келгуси ҳамкорлик режаларини 
белгилаш, Марказий Осиё мамлакат-
лари ўртасида барқарор тараққиётни 
таъминлашда бирлаштирувчи, яратувчи 
куч ва биргаликдаги қатъиятни кўрсатиш 
учун ноёб имконият бўлди. 

Яна шуни ҳам таъкидлаш жоизки, бу 
учрашув Марказий Осиё минтақаси са-
лоҳиятини мустаҳкамлаш ва мамлакат-
ларимизнинг Евроосиё қитъаси билан 
ўзаро боғлиқлигини кенгайтириш учун 
муҳим аҳамиятга эга бўлган янги лойи
ҳалар ишлаб чиқилишига ҳамда мавжуд 
умумий лойиҳалар 
амалга оширилиши-
ни жадаллаштиришга 
хизмат қилади.

кўпайтириш, солиқ ставкаси ва текши-
ришларни камайтириш, ишлаб чиқа-
риш учун муҳим бўлган инфратузилма 
тармоқларини яхшилаш, экспортни 
рағбатлантириш борасида билдирган 
таклифларимиз инобатга олинди. Бу 
жуда катта имконият.

Авваллари тадбиркор ва ишби-
лармонлик йўналишида янги лойиҳа-
ларни амалга ошириш, ҳамкорларни 
чорлаш борасида жуда катта тўсиқ, 
қоғозбозлик ларга дуч келганмиз. 
Ишлаб чиқаришга сармоя киритмоқчи 
бўлган инвесторларнинг ҳуқуқ ва ман-
фаати, мулклари қонун билан ҳимоя
ланмаган эди. Инвесторлар сармоя 
киритиш, маҳсулот сотишдан қўрқарди. 
Инфратузилма тармоқлари ҳақида га-
пирмасак ҳам бўлади. Газ бўлса, сув, 
электр тармоғида узилиш тинкамизни 
қуритган. Битта маҳсулот ишлаб чиқа-
риш илинжида бош суқмаган идорамиз 

қолмаган. Фаолиятимизни  кенгайти-
риш, замонавий ускуна ва жиҳозлар ха-
рид қилиш учун сармоя топа олмасдик.  

Бугун ҳаммаси бошқача. Солиқлар 
соддалаштирилди, туширилди. Кичик 
бизнес лойиҳаларини молиялаштириш 
учун банк кредитлари ажратиш миқдо-
ри ошди, имтиёзли даври узайтирилди. 
Бу каби мисолларни яна кўплаб санаб 
ўтиш мумкин. Яратилган бу шароитлар 
туфайли давлат билан тадбиркорлар 
ўртасида очиқ ишлаш механизми жо-
рий этилди. Соҳа ривожига интилиш, 
ундан манфаатдорлик ошди.

Айни пайтда хорижлик инвестор-
лар ҳам мамлакатимизда замонавий  
ишлаб чиқариш корхоналари бунёд 
этишдан манфаатдор бўлмоқда. Эн-
диликда нафақат шаҳарлар, балки 
чекка қишлоқларда ҳам маҳаллий хом
ашёдан бозоргир маҳсулотлар ишлаб 
чиқариш кўлами кенгайиб, янги инфра-
тузилма тармоқлари бунёд бўлмоқда, 
аҳоли бандлиги таъминланяпти.

Корхонамизда бугунги кунга қадар 
умумий қиймати 10 миллард сўмдан 
ортиқ лойиҳа амалга оширилди. 60 та 
доимий ва 1000 та касаначилик асо-
сида иш ўринлари яратилиб, 300 тур-
даги кулолчилик маҳсулотлари ишлаб 
чиқар япмиз. Маҳсулотларимиз ички бо-
зордан ташқари Европа ва яқин қўшни 
давлатларга экспорт қилиняпти.

Таҳлилларга эътибор қаратадиган 
бўлсак, жорий йилнинг шу кунига қадар  
умумий қиймати 500 минг долларга 
тенг бўлган маҳсулот хорижга сотилди. 
Мақсад ва режаларимиз кўп. Йил яку-
нига қадар бу борадаги кўрсаткич сал-
моғини икки ҳиссага оширишни кўзлаб 
турибмиз.  

Давлатимиз раҳбарининг соҳа ва-
киллари билан ҳар бир мулоқоти янги 
лойиҳаларни такомиллаштириш, им-
кониятлардан унумли фойдаланиш, 
мавжуд муаммолар ечими йўлида айни 
муддао бўлмоқда.

МАРКАЗИЙ ОСИЁ 
ИНТЕГРАЦИЯСИ

бар¿арор тара¿¿иётни 
таъминлаш учун ноёб имконият

Одинахон ОТАХОНОВА,
Олий Мажлис Қонунчилик 
палатаси депутати

жараён

Равшан ТОЖИДДИНОВ,
Риштон туманидаги 
“Р плюс Корон” МЧЖ 
раҳбари

БУГУНГИ ТАДБИРКОР — 
ТАШАББУСЛАР ИжОДКОРИ

УшбУ мАтерИАлнИ лотИн ёзУвИгА АсослАнгАн ЎзбеК 
АлИфбосИДА ЎқИш УчУн мАзКУр QR-kodнИ сКАнер қИлИнг.

ТОШКЕНТ ВИЛОЯТИНИНГ ҲАР БИР ТУМАНИГА КИРИБ БОРАДИ

УшбУ мАтерИАлнИ лотИн ёзУвИгА АсослАнгАн ЎзбеК 
АлИфбосИДА ЎқИш УчУн мАзКУр QR-kodнИ сКАнер қИлИнг.

Бундан беш-олти йил олдинги тадбиркор билан бугунги 
тадбиркор  ўртасида ер билан осмонча фарқ бор, десам 
муболаға бўлмайди. Негаки, ҳозирги тадбиркор нафақат 
ишлаб чиқарувчи, балки давлат ва жамият тараққиётига 
ҳисса қўшаётган, аҳоли турмуш фаровонлигини ошириш, 
бандлигини таъминлаш, ҳудудлар ободлиги йўлида самарали 
хизмат қилиб, янги ташаббуслар ижодкори сифатида 
бўй кўрсатяпти. Бу ишларда жонбозлик кўрсатган, кўпга 
ўрнак бўлаётган тадбиркор ва ишбилармонлар муносиб 
рағбатлантириляпти. Албатта, бу ўз- ўзидан амалга ошиб 
қолгани йўқ.

УшбУ мАтерИАлнИ лотИн ёзУвИгА АсослАнгАн ЎзбеК 
АлИфбосИДА ЎқИш УчУн мАзКУр QR-kodнИ сКАнер қИлИнг.

Давлатимиз раҳбари илк Сайловолди 
дастури ва халқ билан бўлган бевосита уч-
рашувларда аҳоли билдирган таклифлар 
асосида 20172021 йилларда Ўзбекистон 
Республикасини ривожлантиришнинг беш-
та устувор йўналиши бў йича Ҳаракатлар 
стратегиясини ишлаб чиқди. Тан олиш ке-
ракки, бу стратегияда белгиланган чора 
тадбирлар ошиғи билан бажарилди. Маз-
кур ҳужжатда кўзда тутилган вазифалар 
бажарилиши наинки юртимиз ижти моий
иқтисодий ҳаётини, балки бизнинг дунё
қарашимизни ҳам бутунлай ўзгартириб 
юборди. 

Ҳаракатлар стратегиясида кўзда тутил-
ган чоратадбирларнинг амалий натижа-
лари янги Ўзбекистон, жумладан, Учинчи 
 Ренессанс пойдеворини яратиш ҳамда 
инсон қадрқимматини кўтариш йўлида 
ташланган улкан қадам бўлди.

Халқ қабулхоналари инсон 
қадр-қимматини оширишга 

катта ҳисса қўшди
Ҳа, ҳақиқатан ҳам шундай. Биз 2016 

йилгача бўлган даврда кичик бир масала-
ни ҳал этиш учун турли идоралар эшигида 
узоқ вақт сарсон бўлардик, амалдорлар 
эса қадрқимматимизни бир пулга олмас-
ди. Тан олиш керакки, Президент Шавкат 
Мирзиёев мазкур муаммони ўта оригинал 
ва ўзига хос усул билан ҳал этди.

Бунинг учун Ўзбекистон Республикаси 
Бош вазири виртуал қабулхонаси, ке йинроқ 
Президент Халқ қабулхоналари ташкил 
этилди, Президент ва бошқа раҳбарлар 
ҳудудларда халқ билан очиқ мулоқотлар 
ўтказа бошлади. Булар халқимиз онги ва 
руҳини кескин ўзгартирди. Негаки, вирту-
ал ва Халқ қабулхоналари орқали ҳамда 
жонли учрашувларда фуқаролар шу пайт-
гача ҳал бўлмаётган муаммоларини давлат 
раҳбарига тўғридантўғри етказа бошлади. 
Пировардида эса, улар тезда ҳал этила 
бош ланди.

Бу тадбирлар ҳамюртларимизнинг адо-
латга нисбатан қарийб йўқолаёзган ишончи 
қайта тикланиши учун муҳим восита бўлди. 
Президентимиз таъбири билан айтганда, 

бу борада бизнинг асосий мақсадимиз — 
Халқ қабулхоналарига қилинган ҳеч бир 
мурожаат эътиборсиз қолмайдиган тизим 
яратишдан иборат бўлди.

Раҳбарларнинг халқ олдидаги масъу
лияти кескин ошди. Улар фаолияти одам-
лар ташвишини қай даражада ҳал қилиши-
га боғлиқ бўлган муҳит яратилди. Ҳамма 
идора ва ташкилотларда “Фуқаролар қа-
булхоналари” ташкил этилди. 

Давлат хизматлари агентлиги тузилди 
ва бу йўл билан битта ҳужжат олиш учун 
аҳолининг қатор идораларда сарсон бўлиб 
юришдек бемаъни ҳолатга барҳам берил-
ди. 1015 та идорадан бир неча ой мобай-
нида овора бўлиб йиғадиган ҳужжатла-
римизни шу битта ташкилотдан оладиган 
бўлдик. 

Одамлар арзини айтгани идораларга 
эмас, амалдорлар аҳоли дардини эшитиш 
учун улар олдига борадиган бўлди. Бу ҳам 
раҳбарлар ва халқ онгини кескин ўзгартир-

ди. Амал эгалари аслида халқнинг хизмат-
кори бўлиши, аҳолини рози қилиш учун 
ишлаши кераклигини тушуна бошлади.

Яхши қўшничилик 
муносабатлари қайта 

тикланди
Президент Шавкат Мирзиёев собиқ 

шўролар даврида бошланиб, 2016 йилгача 
ҳукм сурган “ёпиқ жамият” сиёсатини бекор 
қилди ва мамлакатимизни дунёга, дунёни 
эса бизга очиб берди. Жумладан, 1992
2016 йиллар мобайнида Марказий Осиё-
нинг бешта қўшни давлати бирбиридан 
узоқлашиши уларнинг барчасига салбий 
таъсир кўрсатди. Шавкат Мирзиёев Пре-
зидент лавозимига келгандан кейин ҳамма 
давлатлар, айниқса, қўшни мамлакатлар 
билан алоқаларни тубдан кенгайтириш 
йўлини бошлади. Ўзбекистоннинг очиқ, 
конструктив, пухта ўйланган ва прагматик 
сиёсати натижасида давлат чегараларини 
делимитация ва демаркация қилиш, ички 
ва халқаро транспорт коммуникациялари 
ва сувдан самарали фойдаланиш, давлат 
чегараларидан ўтишни соддалаштириш 
каби узоқ йиллардан буён ечимини кутаёт-
ган мураккаб муаммолар ҳал этилди. 

Иқтисодий алоқалар кучайиши натижа-
сида Марказий Осиё давлатлари ўртасида-
ги ҳамкорлик даражаси шиддатли равишда 
ўса бошлади. 2023 йилнинг ярим йилида 
бу кўрсаткич 2022 йилга нисбатан 2,3 фоиз-
га ўсиб, 3,5 миллиард долларга етди ва Ўз-
бекистон жами ташқи савдосининг қарийб 
12 фоизини ташкил этди. Марказий Осиё 
давлатлари ўртасида иқтисодий алоқалар-
нинг қайта тикланиши қўшни мамлакатлар 
иқтисодиёти ривожига муҳим ҳисса қўша 
бошлади. 

Чегаралардан ўтишдаги сунъий тўсиқлар 
асрлар давомида қўшни бўлиб яшаган 
халқларнинг қариндошуруғлик риштала-
рига жуда катта салбий таъсир кўрсатарди. 
Масалан, фарзанд отаонасининг жаноза-
сига боролмаган — чегарадан ўтказилмаган 
воқеалар оддий ҳол бўлган. Бундай нохуш 
ҳолатлар, бу тартибни ўйлаб топган раҳбар-
лардан халқ қаттиқ норози эди. 

Шавкат Мирзиёев ташаббуси билан 
Марказий Осиё давлатлари ўртасида яхши 
қўшничилик муносабатларининг қайта 
тикланиши ана шундай салбий ҳолатларни 
буткул бартараф этди. Чегарадан ортиқча 
қийинчилик ва сунъий тўсиқларсиз ўтаёт-
ган одамлар эса давлатимиз раҳбарини 
дуо қилмоқда!

тадбиркорлик тафаккури 
қайта уйғотилди

Совет замонидан бошлаб то 2016 йил-
гача бўлган даврда юртимизда халқнинг 
бойиб кетишига қарши курашилди. У пайт
ларда билими, ақли ва меҳнатининг миқ-
дори ҳамда сифатидан қатъи назар, инсон 
бойиши мумкин эмасди. Бу қоидага риоя 
қилмаганлар аёвсиз жазоланарди. Шўролар 
отабоболаримизнинг тадбиркорлик тафак-
кури ва салоҳиятини йўқ қилди, бойлари-
мизнинг бор мулкини тортиб олиб, ўзлари-
ни жисмонан маҳв этди ёки узоқ ўлкаларга 
сургун қилди. Хуллас, асрлар давомида 
тадбиркорлик даражаси юксаклиги билан 
оламни ҳайратга солиб келган халқимиз 
шўролар даврида бу хислатини йўқотди.

Президент Шавкат Мирзиёев иқтисодий 
ривожланишга тўсиқ бўлган бундай ножоиз 
ҳолатни ҳам тубдан ўзгартирди. У “Халқ 
бой бўлса, давлат ҳам бой бўлади”, де-
ган шиорни олға сурди. Тан олиш керакки, 
давлатимиз раҳбари томонидан мазкур 
ғояни олдинга суриш ижтимоийиқтисо-
дий ҳаётимизда инқилобий характерга эга 

бўлди. Юртимизда тадбиркорликни кенг 
ривожлантириш ва улар ҳуқуқини ҳимоя 
қилишнинг бутунлай янги ва замонавий 
талабларга жавоб берадиган механизми 
яратилди. Янги қонунлар ва тартиблар 
ишлаб чиқилди, мавжудларига тегишли 
ўзгартиришлар киритилди. Тадбиркорлик-
ни бошлаш учун рухсатнома олиш тизими 
соддалаштирилди, унинг кўп турларига 
лицензия олиш умуман бекор қилинди. 
Тадбиркорлик субъектларини режадан 
ташқари текширишларнинг барча турлари-
га барҳам берилди. 

Давлатимиз раҳбари вазирлик ва ҳо-
кимликлар иш вақтининг камида 50 фоизи 
тадбиркорлар муаммоларини ўрганиш ва 
уларга ёрдам беришга сарфланиши лозим-
лиги, раҳбарлар фаолиятини баҳолашда 
тадбиркорликни ривожлантириш ҳолатига 
алоҳида эътибор берилишини давлат сиё-
сати даражасига чиқариши жуда катта аҳа-
мият касб этди. 

Хуллас, юртимизда 2016 йилдан бош
ланган янги иқтисодий сиёсат туфайли юз 
минглаб аҳоли тадбиркорга айланди ва 
уларнинг сони тобора кенгаймоқда. Бир-
гина 2023 йилнинг биринчи ярим йиллиги-
да юз мингга яқин тадбиркорлик субъекти 
рўйхатдан ўтди. Бу эса халқ турмуш фа-
ровонлигини ошириш ва камбағалликни 
қисқартиришга улкан ҳисса қўшмоқда. Энг 
муҳими, 19172016 йиллар мобайнида 
халқимизнинг қарийб йўқолиб кетаёзган 
тадбиркорлик тафаккури ва салоҳияти яна 
қайтадан тиклана бошлади, улар эл ичида 
яна қадрқиммат топади. 

Ижтимоий ҳимоя ва 
камбағалликка қарши 

кураш
Авваллари ижтимоий ҳимоя соҳасида 

жуда катта камчиликлар мавжуд бўлиб, 
моддий ёрдам ҳақиқий камбағал четда 
қолиб, танишбилишлик орқали ўзига тўқ 
оила ларга берилиш ҳолатлари ҳам учрар-
ди. Президент Шавкат Мирзиёев аҳолининг 
эҳтиёжманд қатламларини ҳимоя қилишни 
давлатнинг энг муҳим ижти моий функция
ларидан бирига айлантирди. Натижада 
Ҳаракатлар стратегияси доирасида пен-
сионерлар, ногиронлар, ёлғиз кексалар ва 
аҳолининг бошқа эҳтиёж манд тоифаларига 
тиббийижтимоий ёрдам кўрсатишнинг бу-
тунлай янги тизими яратилди.

Тегишли идоралар вакиллари маҳалла-
мамаҳалла, хонадонмахонадон юриб, 
вазиятни жойида ўрганиб, кам таъмин-
ланган, ишсиз, камбағал оилалар, аёллар, 
ёшлар рўйхатини тузди ва улар учун мос 
равишда алоҳида “Темир дафтар”, “Аёллар 
дафтари” ва “Ёшлар дафтари” яратилди. 
Мана шу дафтарларга киритилган фуқаро-
ларнинг, аввало, тадбиркорлик салоҳиятини 
аниқлаш, кейин уларга мос шартшароит
лар яратиш, қўллабқувватлаш тизими 
ишлаб чиқилди,  “старт капитали” берилди. 

Кейинги олти йилда ижтимоий ёрдам 
кўлами 5 баробар ошди ва 2 миллиондан 
ортиқ оилани қамраб олди. Бу мақсад-
ларга бюджетдан 2016 йили 2,2 триллион 
сўм ажратилган бўлса, бугун бу маблағ 
18 триллион сўмга етказилди. Ижтимоий 
таъминотга йўналтирилган маблағлар-
нинг ялпи ички маҳсулотдаги улуши 2016 
йилдаги 0,9 фоиздан 2022 йили 2, 2 фо-
изга ёки 2,5 баробар кўпайди.

Тизим янада такомиллаштирилмоқда. 
Жумладан, яқинда Ўзбекистон Респуб ликаси 
Президенти ҳузурида Ижтимоий ҳимоя мил-
лий агентлиги ташкил этилди. У шу кунга қа-
дар 6 та вазирлик ва идорада тарқоқ ҳолда 
фаолият кўрсатган ижтимоий хизматларни 
ягона ташкилотда бирлаштиради.

Ижтимоий ҳимоя ҳақида гапирганда, 
камбағаллик масаласини четлаб ўтиш 
мумкин эмас. Ўзбекистонда камбағалликка 
қарши фаол кураш 2020 йилда бошланди. 
2021 йилдан буён кам таъминланганларни 
“Ижтимоий ҳимоя ягона реестри” ахборот 
тизимига киритиш орқали уларни ҳисобга 
олиш механизми жорий этилди. 2017 йилда 
кам таъминланган 500 минг оила ижти моий 
ёрдам олган бўлса, бугунги кунда ижти
моий ҳимоя реестрида кам таъминланган 
2,3 миллион оила, аёллар, ёлғиз қариялар 
ва ногиронлиги бўлган шахслар моддий 
ёрдам билан қамраб олинган. Ажратил-
ган маблағ ҳажми 7 баробар ошиб, йилига  
11 триллион сўмга етди.

2022 йилдан бошлаб эса Ўзбекистон-
да камбағалликка қарши курашиш умум-
миллий тус олди, “маҳаллабай” тизими 
яратилди. 2022 йил 1 январдан ҳар бир 
шаҳарча, қишлоқ, овулда, шунингдек, ҳар 

бир маҳаллада тадбиркорликни ривожлан-
тириш, аҳоли бандлигини таъминлаш ва 
камбағалликни қисқартириш масалалари 
бўйича ҳоким ёрдамчиси лавозими таъсис 
этилди. Унга эҳтиёжманд оилалар ҳисоби-
ни юритиш ҳамда касб эгаллашда, ўз иши-
ни очишда, кредит ва субсидиялар олишда 
оддий одамларга кўмаклашиш вазифаси 
топширилди. 

Камбағалликни қисқартириш бораси-
да сезиларли натижаларга эришилмоқда, 
камбағаллар сони қисқармоқда. 2022 йил-
да 1 миллион аҳоли камбағалликдан чиқа-
рилди, жорий йил бу рақам янада ўзгариши 
кутилмоқда.

Бундай натижалар хорижий эксперт-
лар томонидан тан олинмоқда. Жумладан, 
2023 йил 18 май куни Тошкентда ўтказил-
ган “Камбағалликни қисқартириш бўйича 
илғор тажрибаларни татбиқ этиш” II халқа-
ро форумида қатнашган иқтисод соҳасида 
Нобель мукофоти совриндори Абхижит 
Банержи мамлакатимиз ўз намунаси билан 
бошқа мамлакатларга камбағалликка қар-
ши қандай курашиш кераклигини кўрсата-
ётганини эътироф этди.

Арзон ва сифатли уй билан 
таъминлаш соҳасида 

инқилобий ўзгаришлар 
амалга оширилди

2016 йилгача бўлган даврда ўз ҳолига 
ташлаб қўйилган масалалардан бири аҳо-
лини уйжой билан таъминлаш эди. Дав-
латнинг бу масалага эътибори камлиги ту-
файли ўз уйига эга бўлмаган ва уй олишни 
орзу ҳам қилмай қўйган юз минглаб одам-
лар қатлами пайдо бўлди. Бу жуда катта ва 
жиддий муаммога айланган эди.

Шавкат Мирзиёев бу ишда ҳам инқило-
бий ўзгаришларни амалга оширди. У ҳоки-
мият тепасига келган заҳоти зудлик билан 
уйсиз қолган аҳоли учун арзон ва сифатли 
уйжой қуришни бошлаб юборди. Уй қуриш-
га материаллар ишлаб чиқарадиган барча 
вазирлик ва идораларни бу ишга сафарбар 
қилди ва уларга уйларнинг нархи арзон бў-
лиши учун жуда катта имтиёзлар берди.

Натижада ўтган 6 йилда қарийб 300 
мингта ёки аввалги йилларга нисбатан 10 
баробар кўп уйжой қурилди. 2023 йили 
янада кўп, яъни 90 минг оилани уйжой би-
лан таъминлаш режа қилинган. Келгуси 7 
йилда эса 1 миллион хонадонли уйжойлар 
қуриш режалаштирилган ва бунга жами 15 
миллиард доллар йўналтирилади.

Ҳажда ҳам инсон қадри 
баланд бўлди

Юртимизда 2016 йилдан бошланган 
янги даврда ҳаётимизнинг барча жабҳа-
лари қатори Ҳаж маросимини ташкил қи-
лиш тизимида ҳам кескин сифат ўзгариш
лари юз берди. Саудия Арабистонининг 
Ҳаж амалларини бажариш ҳудудларида-
ги шароитлар тубдан яхшиланди, Ҳажга 
жўнатиш квоталари уч баробар оширилди 
ва 2023 йилда 15 мингга етказилди. Шун-
дай имконият туфайли мен ҳам 2023 йил 
муқаддас Ҳаж зиёратини адо этиш бахтига 
мушарраф бўлдим.

Давлатимиз раҳбарининг юртимизда инсон 
қадри ҳамма нарсадан азиз туриши кераклиги 
тўғрисидаги фикрлари ҳаётга қанчалик тат-
биқ этилаётганини Ҳаж маросимида ўз кўзим 
билан кўрдим. Ҳажнинг барча амалларини 
бажаришга ҳамиша автобусларда олиб бо-
ришди. Мино, Арафот, Муздалифа каби барча 
ҳудудларда авто буслар хизматимизга шай тур-
ди. Биз транспорт қидиришга вақт ва қўшимча  

маблағ сарфлаганимиз йўқ. Бу Ҳаж амаллари-
ни бажаришда ўта муҳим омил бўлди. Чунки 
қаттиқ ва қуруқ иссиқ ҳароратда кўчада такси 
ушлаш ортиқча ташвиш, кўп вақт ва харажат-
ларга сабаб бўларди.

Мадина ва Макка шаҳарларида ҳаша-
матли, ҳамма қулайликларга эга меҳмон-
хоналарда яшадик. Ҳаж амаллари Мино 
водийсида, Арафот, Муздалифа, Жаморот 
ҳудудларида, яъни очиқ майдонларда ба-
жарилади. У ерларда чодирларда яшадик. 
Яшаш жойларимизда ҳар бир киши учун 
тоза матодан тайёрланган оппоқ чойшаблар 
солинган юмшоқ ётиш ўринлари бор. Совит-
кичлар 24 соат чодирларни совитади. Ҳар 
қадамда салқин ичимликлар билан тўлди-
рилган махсус идишлар қўйилган. Чодирлар 
олдига қў йилган самоварларда сув ҳамиша 
қайнаб туради, кўк, қора чой, кофе, шакар, 
қуруқ сут билан муттасил таъминланади. 

Ўзбекистондан Ҳажга борганлар ҳамма 
вақт ва ҳамма жойда 3 маҳал иссиқ овқат 
билан таъминланди. Овқатлар ўзбекона, 
сифатли, калорияли ва хилмахил, деяр-
ли ҳар икки кунда ош едик. Ҳаж пайтида 
меҳмонхоналарда ва ҳатто Мино водий-
сидаги чодирларда ҳам замонавий кичик 
шифохоналар барпо этилди. Юртимиздан 
50 нафар малакали тиббиёт ходими ва 

керакли барча доридармон олиб борил-
ган, ҳатто ётиб даволанадиган койкалар 
ҳам ўрнатилган. Мазкур касалхоналарда 
шифокорлар 24 соат навбатчилик қилди. 
Зарур ҳолларда беморлар Саудия Ара-
бистони шифохоналарига олиб борилиб, 
жарроҳлик амалиётлари ўтказиб келинди. 
Ҳатто ана шу қиммат операциялар ҳам бе-
мор учун бепул бажарилди.

Қўшни давлатлардан борган таниш ҳо-
жиларимиз Ўзбекистон томонидан ташкил 
этилган тиббий хизматга ҳавас билан қара-
ди. Табиийки, биз, ҳожилар, “Ҳаж амалла-
рини қулай ва ажойиб тарзда бажариш учун 
барча шартшароитларни яратиб берган 
Президентимиз ва мутасаддиларимиздан 
Аллоҳ рози бўлсин”, дея дуолар қилдик! 

Хориждаги 
ватандошларимизга 
муносабат ўзгарди

Тан олиш керакки, 2016 йилгача халқи-
миз узоқ йиллардан буён орзу қилган муно-
сиб жамият яратиб бера олмадик. Аксинча, 
бу даврда халқимизнинг адолатга бўлган 
ишончи йўқолди, яхши яшашга интилиш 
орзуси барбод бўлди, асрлар давомида 
қўшни халқларни ҳам таъминлаб келган 
заминимиз энди ҳатто ўз аҳолимизни ҳам 
боқа олмай қолди. Ўз юртида тирикчили-
гини таъминлай олмаган 2 миллион ватан-
дошимиз эса хорижга иш қидириб бориб, 
“гастарбайтерлар”га айланишга мажбур 
бўлди. Юртимиздаги сифатсиз таълим ти-
зими туфайли улар чет элда “қора ишчи” 
бўлишга маҳкум эди. Боз устига, биз улар-
ни “дангаса, ишёқмас” деб таҳқирлаб, шаъ-
нини ерга уришга ҳаракат қилардик.

Шавкат Мирзиёев мазкур ватандош
ларимизга муносабатни бутунлай ўзгар-
тирди, уларни “Ўзбекистонимизнинг азиз 
фарзандлари, акаукаларимиз, жигарлари-
миз”, деб атаб, мигрантларимизга ҳар та-
рафлама ёрдам кўрсата бошлади. Хорижга 
ишлаш учун бораётган аҳолимизни касбга 

ва чет тилларига ўқитиш кўлами кенгайти-
рилди. Уларга Европа ва Осиёнинг юқори 
ҳақ тўланадиган мамлакатларига ишга 
бориши учун кўмаклашиляпти. Ватандош
ларимизга дунёнинг исталган нуқтасидан 
мамлакатимиздаги давлат хизматларидан 
масофадан туриб фойдаланиш имконияти 
яратилмоқда. Хорижда мураккаб вазиятга 
тушиб қолган юртдошларимизга ҳуқуқий 
ва бошқа ёрдамлар кўрсатиш кўлами 
кенгайтирилмоқда. Меҳнат мигрантлари-
миз ва уларнинг оила аъзолари давлати-
миз, халқимизнинг доимий ғамхўрлигида 
бўляпти. Фарзандларининг ўқиши ва олий 
ўқув юртларига ўқишга киришида ҳам ен-
гилликлар бериляпти.

Натижада меҳнат мигрантларимиз ҳам 
ўзларини Ўзбекистоннинг азиз фарзандла-
ри эканини ҳис қилмоқда, бундан ғурурлан-
моқда. 

Хориждаги ватандошларимиз ичида 
ўша ёқларда олий таълим олиб, катта му-
ваффақиятларга эришганлари ҳам бор 
эди. Лекин аввал улар ҳам Ўзбекис тон учун 
гўё бегонадай, улар ҳақида гапирилмас, 
матбуотда ёзилмасди. Президентимиз бу 
масалада ҳам инқилоб қилди, яъни улар-
ни юртимизга ишга келишга даъват қилди. 
Тегишли шароитлар яратилгач, улар ҳам 

юртимизга қайтиб кела бошлашди. Айни 
пайтда хориждан қайтиб келган ёшларимиз 
Президент Администрацияси, Вазирлар 
Маҳкамаси, етакчи вазирлик ва идоралар-
да раҳбарлик лавозимларида ишламоқда, 
янги Ўзбекистонни яратиш жараёнида кар-
вонбошилар сафида бормоқда.

Янги Ўзбекистон тараққиёт 
стратегияси — инсон 

қадрини улуғлаш сари 
улкан қадам

Мамлакатимиз тараққиёти кейинги  
босқичининг вазифаларини белгилаб 
бериш мақсадида Президент Шавкат 
 Мирзиёев томонидан 20222026 йиллар-
га мўлжалланган янги Ўзбекистоннинг 
тараққиёт стратегияси ишлаб чиқилди. 
 Тараққиёт стратегиясининг пировард мақ-
сади 2026 йилга аҳоли жон бошига ЯИМни 
1750 доллардан 2800 долларга етказиш, 
2030 йилга эса бу кўрсаткични 4000 АҚШ 
долларидан ошириш ва Ўзбекистонни да-
ромади ўртачадан юқори бўлган давлатлар 
қаторига киритиш, яъни аҳоли турмуш фа-
ровонлигини кес кин ошириш ҳисобланади. 

Тараққиёт стратегиясида белгиланган 
вазифаларнинг бажарилиши Ўзбекистон та-
раққиётини янги босқичга олиб чиқади, жа-
миятимиз ҳаётини тубдан ўзгартиради, аҳо-
ли фаровонлигини кескин оширади, Учинчи 
Ренессанснинг ташкилийҳуқуқий, илмий, 
маънавиймаданий, ижтимоийиқтисодий 
асосларини яратади, халқимиз қадрқимма-
тини янада кўтаради.

Бунга ҳеч қандай шубҳа йўқ, зеро, 
Президентимиз айтганидек, “биз буюк 
тарих, буюк давлат, буюк маданият 
яратган халқмиз. барчамиз бир тану 
бир жон бўлиб, якдил ва аҳил бўлиб 
ҳаракат қилсак, ҳалол-пок бўлиб, яхши 
ният билан меҳнат қилсак, ҳар қандай 
марраларни эгаллашга, бошқача айт-
ганда, тарихимизнинг янги саҳифаси-
ни яратишга  қодир  халқмиз!”

Одил ОЛИМЖОНОВ, 
Ўзбекистон Республикаси 
Президенти 
Администрацияси 
ҳузуридаги Иқтисодий 
тадқиқотлар ва ислоҳотлар 
маркази бош
илмий ходими, иқтисодиёт 
фанлари доктори, 
профессор

ТАРИХНИНГ ЯНГИ СА²ИФАСИНИ 
ЯРАТАЁТГАН ХАЛ¯

Кейинги олти йилда ижтимоий ёрдам Кўлами 
5 баробар ошди ва 2 миллиондан ортиқ оилани 
қамраб олди. бу мақсадларга бюджетдан 2016 йили 2,2 
триллион сўм ажратилган бўлса, бугун бу маблағ 18 
триллион сўмга етКазилди. ижтимоий таъминотга 
йўналтирилган маблағларнинг ялпи ичКи 
маҳсулотдаги улуши 2016 йилдаги 0,9 фоиздан 2022 йили 
2, 2 фоизга ёКи 2,5 баробар Кўпайди.

тажриба

аграр тармоқ

Бошланиши 1-бетда

УшбУ мАтерИАлнИ лотИн ёзУвИгА АсослАнгАн ЎзбеК 
АлИфбосИДА ЎқИш УчУн мАзКУр QR-kodнИ сКАнер қИлИнг.

Жараёнда ушбу мамлакатнинг шоли-
чилик бўйича дунёда илғор ҳисобланган 
тажриба ва технологияларига таянилди. 
Мазкур технология асосидаги ўсимлик
ларни кўчат усулида парвариш лаш ва 
механизация (уруғлар олдиндан эгат 
очмай, текис ерга экилаверади) ёрдами-
да экиш тажрибаси ўрганилиб, юртимиз 
шароитида амалга ошириш вазифаси қў
йилди. Мақсад шоличиликда йилда бир 
эмас, бир неча марта мўл ва сифатли 
ҳосил олишдан иборат эди. 

синов 
муваффақиятли ўтди

Жаҳон бозорида гуруч энг талабгир 
маҳсулотлардан бири. Қадимги экин тур-
ларидан бўлган шоли ҳозир ҳам дунё 

Тегишли вазирлик ва идоралар, жур-
налист ва блогерлар, сув тежовчи техно-
логиялар бутловчи қисмларини ишлаб 
чиқарувчи ва пудратчи корхоналар, клас
тер ва фермер хўжаликлари вакиллари 
иштирок этган тадбирда сув тежайдиган 
технологияларни жорий қилиш учун кре-
дит олиш шартлари, “Сувчилар мактаби” 
фаолияти ҳақида атрофлича маълумот 
берилди.

— Бугунги кунга қадар жами 473,5 минг 
гектар майдонда томчилатиб, 44,7 минг 
гектарда ёмғирлатиб, 18 минг гектарда 
дискрет, 133,9 минг гектар майдонда 
бошқа сув тежовчи суғориш тизимлари 
жорий қилинди, — дейди Сув хўжалиги 
вазири ўринбосари Рустам Қаршиев. — 
Шунингдек, 569 минг гектар экин майдо-
ни лазер ускунаси ёрдамида текисланди. 
Натижада сув тежалишига эришилган ер 
майдони ҳажми 1,2 миллион гектарга ёки 
умумий майдонга нисбатан 28 фоизга ет-
казилди. Шу тариқа мавжуд сув ресурс
ларидан фойдаланиш самарадорлиги 
йил сайин ортиб бормоқда.

Халқаро экспертларнинг фикрича, Ўз-
бекистон нисбатан қисқа вақт ичида суғо-
риш сувидан тежамкорлик билан фойда-
ланиш борасида сезиларли натижаларга 
эришяпти.

Яқинда Euronews хорижий оммавий ах-
борот воситаси юртимизда сув тежамкор-
лиги бўйича амалга оширилаётган сама-
рали лойиҳалар ҳақида мақола чоп этди.

Мақолада қайд этилишича, сув 
танқислиги кузатилаётган ерларда 
амалга оширилган йирик инфратузил-
ма ло йиҳаси сув исрофини камайтириш 
орқали қишлоқ хўжалигида суғоришни 
яхшилаш, шунингдек, электр энергияси 
истеъмолини камайтириш ва экинлар ҳо-
силдорлигини ошириш имконини берди.

“Жанубий Қорақалпоғистонда сув ре-
сурсларини бошқаришни яхшилаш” ло
йиҳаси доирасида реконструкция қилин-
ган “Бўстон” канали сув йўқотилишини 
кескин камайтиришга замин яратмоқда.

— Бу ерларда чоратроф кўчма қумте-
палардан иборат, — дейди лойиҳа раҳ-
бари Азат Сержанов. — Шунинг учун ҳам 
сувнинг 50 фоизи ерга сингиб кетади. 
Бундай катта йўқотишнинг олдини олиш 
мақсадида канални бетонлаштиришга 
қарор қилдик.

Маълумки, Бўстон канали қайта қу-
рилишдан олдин тупроқли ўзан бўлгани 
боис, катта миқдордаги обиҳаёт туп роққа 
сингиб кетарди.

Канал иккиламчи каналлар тармоғи 
билан ҳам боғланган — уларнинг  умумий 

узунлиги 800 километрдан зиёдни таш-
кил этади. Лойиҳа доирасида учта вило-
ят ва 100 минг гектар қишлоқ хўжалиги 
ерларига сув етказиб берадиган канал-
ларнинг барчаси реконструкция қилинди. 
Сув сизишидан юзага келадиган йўқоти-
шларни бартараф этиш учун 70 кило-
метр узунликдаги Бўстон канали махсус 
материал — геомембранага ётқизилган 
бетон билан қопланди.

Натижада сув йўқотишларни камай-
тириш орқали тахминан 300 миллион 
метр куб сувни тежаш ҳамда айланма-
дан чиққан 35 минг гектар суғориладиган 
ерни қайта фойдаланишга киритишга 
эришилиши кутилмоқда.

Илгари сув далаларга насос станция-
лари — йирик давлат ва кичик фермер 
хўжаликлари ёрдамида етказиб бери-
ларди. Лойиҳа доирасида Бўстон кана-
ли туби иккинчи даражали каналлар ва 
суғориладиган далалардан баландроққа 
кўтарилди. Ва энди оғирлик кучи қону-
ни туфайли сувнинг ўзи керакли жойга 
оқиб боради. Бу давлат ва фермерларга 
ҳар йили электр энергиясидан тахминан  
3 миллион доллар тежаш имконини бе-
ради.

400 дан зиёд фермернинг насослари, 
шунингдек, давлат бюджети ҳисобидан 
ишлайдиган 20 та кичик ва 3 та йирик на-
сос станцияси олиб ташланиши ҳисобига 
иссиқхона газлари, карбонат ангидрид-
нинг атмосферага чиқиши камаяди, газ 
сарфи эса 36 минг метр кубга қисқаради.

Тадбирда сувнинг қадри ва қиймати 
йил сайин ошиб бораётгани, обиҳаётдан 
фойдаланиш маданиятини тезроқ ўзгар-
тириб, сувни тежашга тўлиқ ўтиш давр 
талаби эканига алоҳида эътибор қара-
тилди.

— Қишлоқ хўжалиги соҳасида сувдан 
самарали фойдаланишга эришишда 
“Сувчилар мактаби” ташкил этилгани 
айни муддао бўлди, — дейди Сув ло
йиҳалари маркази директори ўринбо-
сари Музаффар Ҳайитбоев. — Мазкур 
ўқув курси фаолияти Президентимиз та-
шаббуси билан Сув хўжалиги вазирлиги, 
“Тошкент ирригация ва қишлоқ хўжалиги-
ни механизациялаш муҳандислари инс
титути” миллий тадқиқот университети 
ва “Агробанк” АТБ ҳамкорлигида йўлга 

қўйилган. Фермер хўжаликлари раҳбар 
ва сувчилари, сув хўжалиги ходимлари 
бугунги кунда соҳада қўлланилаётган 
инновацион технологиялар, ривожлан-
ган хорижий мамлакатлар амалиётига 
жорий этилаётган янги билим ва кўник-
маларни эгаллаган ҳолда, ўз фаолияти-
ни такомиллаштириб, сувдан самарали 
фойдаланиш орқали юқори ҳосилдор-
ликка эришиши ўқув курсининг асосий 
мақсади ҳисобланади.

Эътиборли жиҳати, дарсларда рўйхат-
дан ўтиб, текин иштирок этиш мумкин. 
Дарслар маҳаллий ва туркиялик мута-
хассислар томонидан олиб борилмоқда. 
Шу вақтга қадар 60 минг фермер, 4 минг 
махсус мироблар, минг нафар банк хо-
дими ўқишга жалб қилинди. 84 туманда 
24,5 мингга яқин тингловчи ўқитилди. 

— Қишлоқ хўжалигида сувдан тўғри 
фойдаланиш, уни майдонларга тенг тақ-
симлаш ва ҳосилдорликни оширишда 
энг яхши самара берадиган усул, бу — 
сув тежовчи технологиялардан фойда-
ланиш ҳисобланади, — дейди туркиялик 
мутахассис Мавлуд Айден. — Биласиз-
ми, Туркияда ҳам сув муаммоси мавжуд 
ва айнан шунинг учун ҳам юртимизда 
мана шундай техникалардан бир неча 
йиллардан бери фойдаланиб келинади. 
Асосийси, бу усул аллақачон амалиётда 
яхши натижалар билан ўзини оқлаган. 
Фақат буни тўғри йўлга қўйиш ва қандай 
фойдаланишни билсангиз бас.

Дарҳақиқат, сув тежовчи технология-
лардан фойдаланиш сув тежамкорлигига 
эришишнинг энг самарали ечимларидан 
бирига айланди. Бинобарин, томчила-
тиб суғоришда сув тўғридантўғри мада-
ний ўсимликлар ва экинларнинг илдиз 
қисмига кичик миқдорда етказиб берила-
ди. Сув ва бошқа ресурсларни (ўғитлар, 
меҳнат харажатлари, энергия ва қувур-
лар) сезиларли даражада тежаш им-
конини беради. Шунингдек, бу суғориш 
усули эрта ҳосил етиштириш, тупроқ эро-
зиясининг олдини олиш, касалликлар ва 
бегона ўтларнинг тарқалиш эҳтимолини 
камайтириши билан аҳамиятлидир.

Авазбек ХУДОЙҚУЛОВ,
“Янги Ўзбекистон” мухбири

ҳам обиҳаётни исроф қилишда давом 
этяпмиз. Йўқ, дейсизми? Унда адашасиз, 
ёнатрофингизга, жилла қурса, яқинла-
рингизнинг сувга муносабатига назар 
солинг: қанчаданқанча меҳнат, ресурс 
ва маблағ эвазига неча босқичда тозала-
ниб, хонадонимизга олиб келинган тоза 
ичимлик сувини салқинлик учун ҳовлига 
то ер лой бўлгунича сепамиз, машина-
мизни ювамиз, тишимизни тозалаб бўл-
гунича жумракни ёпмаймиз... Тўғри, бу 
билан муаммо тугал ҳал бўлмас, лекин 
ҳаммамиз ҳар ишимизда, ҳар бир соҳада 
уни тежасак, танқисликнинг олдини олиш 
мумкин. Ахир доноларимиз “Томатома 
кўл бўлур”, деб бежиз айтишмаган.

Гап сувдан самарали фойдаланиш, 
уни тежаш ҳақида борар экан, бу борада 
энг аввало, эътибор қаратилиши лозим 
бўлган тармоқ, бу — қишлоқ хўжалиги. 
Негаки, дунё, шу жумладан, Ўзбекистон 
иқтисодиёти тармоқларида ишлатилаёт-
ган сув ресурсларининг энг катта қисми 
аграр соҳа ҳиссасига тўғри келади — 
89,7 фоиз. 5 фоизи эса коммунал хўжа-
лик, 2 фоизи саноат тармоқлари, қолган 
қисми бошқа тармоқлар ҳиссасига тўғри 
келади.

Шу боис, мамлакатимизда қишлоқ 
хўжалиги экинларини суғоришда сув те-
жовчи технологиялардан фойдаланишни 
кенгайтириш, ариқ ва каналларни бетон-
лаштириш, сув агрегатларини модерни-

зация қилишга алоҳида эътибор қара-
тилмоқда.

Пойтахтимизда Сув хўжалиги вазир-
лиги томонидан ташкил этилган “Келажак 
учун сувни асранг” мавзусидаги тадбир-
да ҳам сув тежамкорлигига эришишнинг 
аҳамияти тўғрисида ўзаро фикр алма-
шилиб, бу борада амалга оширилаётган 
ишлар сарҳисоб қилинди. 

Дарҳақиқат, глобал иқлим ўзгаришла-
ри дунё бўйлаб қурғоқчилик, атмосфера 
ҳавосининг ифлосланиши каби қатор 
экологик муаммоларни юзага келтир-
моқда. Ушбу ҳолат ўз навбатида, барча 
минтақалар, шу жумладан, Марказий 
Осиёда ҳам музликларнинг кескин қисқа-
риб кетиши, демакки, дарё ҳавзаларига 
салбий таъсир кўрсатяпти. Мутахас-
сислар прогнозларига кўра, 2050 йил-
га келиб Сирдарёда сув ҳажми 5 фоиз, 
Амударёда эса 15 фоизгача камайиши 
мумкин.

Бу масаланинг бир жиҳати. Бошқа 
томондан эса, сув ҳажми камайиб бори-
шига номутаносиб равишда аҳоли сони 
ўсиши ҳамда ишлаб чиқариш саноати 
ривожи ҳисобига сувга талаб муттасил 
ошиб боради. Демак, бундан хулоса қи-
лиш мумкинки, сув танқислиги ва у кел-
тириб чиқариши мумкин бўлган муам
молар кўлами йилданйилга кенгайиб 
бораверади.

Хўш, бундай вазиятда нима қилмоқ 
керак? Сайёрамиз бўйича қарийб 1,1 
миллиард киши турли даражадаги сув 
танқислигидан азият чекаётган бир пайт
да, ушбу муаммога энг самарали ечим —  

тежамкорлик ҳисобланади. Негаки, би-
ринчидан, сув захираларини ошириш, 
яъни тоғлардаги музликлар ҳажмини 
кенгайтиришнинг имкони йўқ. Борини 
асраб қолиш эса экологик барқарорликка 
боғлиқ. Бу, ўз навбатида, кўп вақт — узоқ 
йиллар талаб этадиган жараён.

Иккинчидан, сув танқислиги муаммо-
си билан юзмаюз турибмиз, лекин ҳали 

аҳолисининг учдан бир қисми учун асо-
сий озиқа манбаидир. БМТ Озиқовқат ва 
қишлоқ хўжалиги ташкилоти (ФАО) маъ-
лумотларига кўра, 2020 йилда сайёра-
мизда 158,8 миллион гектарга шоли эки-
либ, 742,5 миллион тонна ҳосил олинган. 
Бу борада Хитой, Ҳиндистон, Индонезия 
етакчилик қилмоқда.

Шоли ўсимлиги тропик минтақадан 
келиб чиққанига қарамай, мўътадил иқ-
лимли ҳудудларда кенг тарқалган. Бу 
экинни етиштиришнинг ҳам ўзига хос 
агротехнологиялари мавжуд ва уларни 
такомиллаштириб бориш соҳанинг дол-
зарб масалаларидан саналади. Шоли 
етиштиришда кўп сув талаб қилингани 
боис, жараёнда илғор ресурстежамкор 
технологияларни қўллаш самарадор-
ликни оширади. Айни шу мақсадда кенг 
кўламли илмий тадқиқотлар олиб борил-
моқда.

Кўчат усулида шоли етиштириш ва 
механизация ёрдамида экиш тажрибаси 
Шоличилик илмийтадқиқот институтида 
олиб борилаётган ана шундай изланиш
ларнинг бир қисми. Жанубий кореялик 

мутахассислар билан биргаликда ўтка-
зилган тажрибада кўчатларни маҳаллий 
шароитга мослаштириш ҳам бирмунча 
вақт талаб этди. Эътиборлиси, жараён-
ни бошидан то биринчи ҳосил олингуни-
га қадар соҳа вакиллари кузатиб борди. 
Янгиликнинг илк натижаларига ҳам кўп-
чилик биргаликда гувоҳ бўлди.

Дастлабки жараёнда юртимизнинг 
маҳаллий тупроқиқлим шароитига 
мослаштирилган кўчатни тайёрлаш 
учун экиннинг озиқа негизи, яъни туп
роқ,  биогумус ва бошқа моддалар ара-
лашмаси нисбатлари ўрганилди. Сўнг  
2530 кунлик соғлом кўчатлар белгилан-
ган муддатларда тайёрланди. Бунда биз 
учун энг қимматли кўрсаткич 30 кунлик 
кўчатлар эртаки муддатларда махсус 
иссиқхоналарда, такрорий экишга ҳозир-
ланган кўчатлар эса иқлими мўътадил-
лаштирилган хоналарда етиштирилгани 
бўлди. Ушбу натижа деҳқон ва олимла-
римизнинг бир неча асрлардан буён орзу 
қилган, бир даладан икки марта шоли 
ҳосили олиш умидини рўёбга чиқариш-
га асос бўлди, десак муболаға эмас. 

 Қолаверса, механизация ёрдамида 
шоли кўчатларини экиш астасекинлик 
билан ривожланиб бораётгани, ҳозир 
экиш агрегатлари 30 тага яқин бўлиб, 
ҳатто фермерларда ҳам мавжудлиги қу-
вонарли ҳол. Буни яқин келажакда шоли 
 хирмонлари ҳам баланд бўлишига ишо-
ра деб баҳолаш мумкин.

Шу тариқа навбат кўчатларни ерга 
жойлаштиришга етди. Юқорида таъкид-
лаганимиздек, жорий йил апрель ойида 
Избоскан тумани тажриба даласида илк 
шоли кўчатлари механизация ёрдамида 
ерга қадалди. Экин экиладиган кун ҳаво 
ҳарорати кескин пасайиб, шолипояда-
ги ҳарорат +10 даражани ташкил этди. 
Одатда бундай ҳароратда шолини қўлда 
экишнинг имконияти бўлмайди. Механи-
зация усулида эса исталган ҳавода экин 
экиш мумкин. Биз уларнинг ҳар иккисини 
солиштириб ҳам кўрдик. Натижага кўра, 
нисбатан совуқ ҳароратда махсус меха-
низм ёрдамида экилган шоли кўчатлари 
ўртача 15 донадан, бир неча кун кечикиб, 
илиқ ҳавода қўлда ерга ташланган кўчат-
лар эса 35 донадан туплаганига гувоҳ 

бўлдик. Яъни махсус 30 кунлик тайёр-
ланган шоли кўчатларини эрта муддатда 
экиш ҳамда кўпроқ туплатиш имконияти 
юқорироқ экани кўринди.

Тажриба кўчатларининг ҳосилдорлиги 
ҳам кўпчиликни қизиқтирди. Олиб борил-
ган дастлабки ҳисобкитобларга кўра, ҳо-
силдорлик айрим қисмларда 5,5 тоннага, 
айримларида 6 тоннага, айримларида 
эса 7 тоннага етди. Бу йил баҳор мавсу-
ми бир оз совуқроқ келгани боис, шоли 
пишиши сал узайган бўлиши, кейинги 
йилларда баҳорда ҳарорат иссиқ бўлса, 
шолини 710 кун эрта ўриш имконияти 
юзага келиши мумкин. Аммо умумий ҳи-
собда олганда, янги технология асосида 
кўчат усулида шоли экилиши юқори са-
марадорликка эга эканини кўрсатди. Жа-
раёнда қўл меҳнати ва ишчи кучи ҳам се-
зиларли тежалди. Жами харажатлар эса 
2530 фоиз камайиши аниқланди.

Шолини кўчат усулида етиштириш-
нинг яна бир афзаллиги шундаки, ушбу 
технологияни қўллаш ҳисобига шоли-
чилик тизимида экин жойлаштириш 
тузилмаси ҳамда уларнинг салмоғи 
кескин ўзгариб, халқаро талабларга 
деярли тенг лашмоқда. Авваллари бир 
далада асосан шоли, сўнг кузги буғдой 
асосий экин сифатида алмашинади-
ган ва йилда икки марта ҳосил олинган 
бўлса, эндиликда кузги буғдой — так
рорий шоли ёки соя — кузги буғдой 
экиш имконияти яратилмоқда. Демак, 
янги тизимда икки йилда 3 ёки 2 марта 
шоли, 1 марта дон учун соя, 1 марта тў-
лиқ кузги буғдой ҳосили олиниб, уларни 
алмашлаб экиш тартиби яна кузги буғ-
дой экиш билан тугайди. 

Шолининг қимматли хусусиятларидан 
яна бири бир далага қайтақайта экиш 
мумкинлигида. Мисрнинг Нил дарёси 
бўйлари ҳамда Осиё қитъасининг кўп
лаб ҳудудларида бир далага шоли минг 

 йилдан ортиқ даврлардан буён мунтазам 
экилиб, юқори ва сифатли ҳосил олиб 
келинмоқда. Демак, минерал, органик 
ўғитлар ва бошқа керакли моддаларни 
бериб, доимо шоли етиштириш мумкин. 
Айниқса, кўчат усули ва бошқа ресурсте-
жамкор нав, технологияларни амалиётга 
жорий этиш орқали бир йилда икки мар-
та ҳосил олиш кўпроқ гуруч маҳсулотла-
ри етиштириш имконини беради. Албат-
та, сув ресурсларидан ўта тежамкорлик 
билан фойдаланишни ҳам унутмаслик 
керак. Бунинг учун шоли майдонларини 
имкон қадар массивлаштирилган ҳолда 
жойлаштириш ҳамда илмфанга асос
ланган бошқа замонавий технологиялар-
дан фойдаланиш самара беради. 

Сабаби, шоли етиштиришга яроқ-
ли деб ҳисобланган дарё ўзанлари 
ёки коллекторлардан сизиб чиқаётган 
шўрланган, оқова сув ҳамда ботқоқ ер-
лар захираларидан бошқа экинларни 
етиштиришда фойдаланишнинг деяр-
ли имкони йўқ. Шунинг учун олдимизда 
ҳосилдор шоли навларини яратиш би-
лан бирга, ҳар томчи сувдан самарали 
фойдаланиш усулларини жорий этиш 
вазифаси турибди. Айниқса, ҳозирги гло-
бал иқлим ўзгаришлари ҳамда кескин 
сув танқислиги шароитида фақат илғор, 
инновацион, ресурстежамкор техноло-
гияларга таянишимиз лозим. Илмфан 
ютуқлари эса уларни янада такомил-
лаштириб боришга йўл очади. 

Шундай қилиб, мамлакатимизда йил-
да икки ёки уч марта шоли ҳосилини 
олиш тажрибаси синовдан муваффақи-
ятли ўтди, дея оламиз. Энди навбат буни 
ҳудудларимизда кенг жорий қилиш, бу 
орқали деҳқон ва фермерларимиз да-
ромадини янада ошириш, халқимизнинг 
гуруч маҳсулотларига бўлган талабини 
қондиришдан иборат. Бу йўлдаги изла-
нишларимиз эса давом этади.

ªзбекистонда янги технология йºлга ¿ºйилди

Рихсивой ТЕЛЛЯЕВ, 
Шоличилик илмий-
тадқиқот институти 
профессори, қишлоқ 
хўжалиги фанлари доктори

Сув
унинг хавф о¿ибатларини ¿андай юмшатиш мумкин?

Бошланиши 1-бетда

янги маКтаблар қуриш, хусусий 
маКтабларни Кўпайтириш ва таълим 
сифатини оширишни назарда тутувчи 
маКтабларни ривожлантириш давлат 
дастурини жорий этиш орқали халқ 
таълими тизимида қўшимча 1,2 
миллион ўқувчи ўрни яратилади. 
2026 йилга қадар ўқув дастурлари ва 
дарслиКлар илғор хорижий тажриба 
асосида тўла қайта ишланиб, амалда 
жорий этилади.

Ижтимоий давлат ғояси, халқаро 
ҳамжамият талқин қилганидек, жами-
ят ҳаётини ижтимоий адолат, шахс 
эркинлиги ва бирдамлик тамойилла-
рига асосланган ҳолда сиёсийҳуқуқий 
тарзда ташкил этишдан иборат. Халқ 
референдуми асосида қабул қилинган 
янги таҳрирдаги Бош қонунда айнан 
шу талабларга жавоб топиш мумкин. 
Ижтимоий давлатнинг асосий ва муҳим 
мақсади ҳамда функциялари бўлган 
ижтимоий ҳимоя чораларини кўриш, 
фуқаролик жамиятини ривожлантириш 
учун шароит яратиш, соғлом ижтимоий 
муҳитни шакллантириш каби омиллар 
сакрашсиз ва инқилобларсиз, динамик, 
барқарор ривожланишни таъминлайди. 
Буни юртимиздаги ўзгаришлар ва аҳо-
лининг ижтимоий ҳимоясини таъмин-
лашдаги саъйҳаракатлар мисолида 
яққол кўриш мумкин. Европа мамла-
катлари ижтимоий давлатнинг у ёки бу 
моделига асосланган ҳолда бир неча ўн 
йилликлар давомида барқарор ривож
ланиб келаётгани намунадир.

Замонавий ижтимоий давлатнинг 
муҳим хусусияти ижтимоий барқарор 
ривожланиш бўлиб, бу фуқароларнинг 
фаровонлиги билан боғлиқ вазият 
барқарорлигини англатади. Ижтимоий 
барқарор иқтисодиётни шакллантириш 
замонавий иқтисодий тизимларнинг 
асосий вазифа ва мақсадларидан бири 
бўлади. Шу билан бирга, ижтимоий 
адолат ғояси ижтимоий ривожланиш-
нинг асосий мазмунига айланади.

Ижтимоий адолатнинг замонавий ту-
шунчаси жамиятнинг барча аъзоларига 
тенг бошланғич имкониятлар, ижти моий 
кафолатлар бериш, тенг меҳнат учун 
тенг ҳақ тўлашни таъминлаш, ҳар кимга 
нисбатан камситишнинг олдини олиш 
ҳамда аҳолининг қашшоқ, камбағал қат-
лами ва гуруҳларини  қўллабқувватлаш 

Халқаро тажрибадан маълумки, ка-
салликларнинг қарийб 80 фоизини бир-
ламчи тиббийсанитария ёрдами муасса-
саларида эрта босқичларда аниқлаш ва 
даволаш мумкин. Давлат тиббий суғурта-
си тизимида ҳам бирламчи тиббийсани-
тария ёрдамини ривожлантириш орқали 
касалликларни эрта аниқлаш, тўғри таш-
хислаш ҳамда сифатли тиббий хизмат 
кўрсатиш чоралари кўрилмоқда. Бу бо-
рада тиббий профилактика ва патронаж 
тизимининг мутлақо янгича шакли ярати-
лаётир.  

Хусусан, Ўзбекистон Республикаси 
Президентининг 2020 йил 12 ноябрдаги 
қарорига кўра, Сирдарё вилоятида таж
рибасинов тариқасида давлат тиббий 
суғурта тизимига босқичмабосқич ўтиш 
ишлари бошланган эди. 

Ўтган йилларда бир қатор натижа-
ларга эришилди. Хусусан,  вилоятдаги 
бирламчи тиббийсанитария ёрдами 
муассасаларида 412 та тиббий бригада 
ташкил қилинди. Ҳар бир тиббий брига-
да 1 нафар оилавий шифокор, 1 нафар 
амалиётчи ҳамшира, 2 нафар патронаж 
ҳамшира ва доядан иборат бўлиб, улар-
нинг ҳар бирига ўртача 2000 дан аҳоли 
бириктирилган. Шифокорлик пунктлари, 
оилавий ва кўп тармоқли марказий по-
ликлиникаларда кундузги стационарлар 
сони 379 тадан 493 тага кўпайиб, даво-
ланганлар сони 76,4 фоизга ошди.

Шифокор олди кўриги хоналари таш-
кил этилиб, амалиётчи ҳамширалар 
фао лияти йўлга қўйилди. Ҳамширалар-
нинг беморларни мустақил қабул қилиши 
ва скрининг текширувлари ўтказиши на-
тижасида оилавий шифокор юкламаси-
ни 3040 фоиз камайтиришга эришилди. 
Энди оилавий шифокор ахлоқий меъ-
ёрларга риоя қилган ҳолда шахсга доир 
маълумотларни сир сақлаб, ҳар бир бе-
мор билан юзмаюз суҳбатлашиб, касал-
лик сабабларини аниқлаши мумкин. 

Оилавий шифокор фаолиятининг 
негизида беморга тўғри ташхис қўйиш, 
касалликнинг келиб чиқиш сабабларини 
топиш мақсади ётади. Энди бу вазифа-
ни уддалаш учун янада кенгроқ имкони-
ят яратилиб, қўшимча вақт берилмоқда. 
Мисол учун, Сирдарё вилоятидаги туман 
ва шаҳар шифохоналарига оилавий ши-
фокор йўлланмаси билан мурожаат қи-
лиш ҳолати 85,5 фоизга ошди. Натижада 
тор соҳа мутахассисларига мурожаат қи-
лиш ҳолати 8 фоиз камайган. Шифохона-
ларга беморларни асоссиз ётқизиш кўр-
саткичи 45 фоиздан 20 фоизгача тушди.

Патронаж ҳамширалар қисқа ўқув 
курс ларида қайта ўқитилди. Улар ҳоми-
ладорлик, туғуруқдан кейинги даврда 
аёлларга ҳамда 5 ёшгача бўлган бо-
лаларга ўз вақтида сифатли патронаж 
ёрдами кўрсатиш, хавф омилларини 
аниқлаш, аниқланган муаммоларни ҳам-
корликда ҳал қилишга оид кўникмалар-
ни эгаллади. Беш ёшгача болаларга ўз 
вақтида патронаж ёрдами кўрсатиш, 
шифокор олди кўрик хоналарида ўсиш 
ва ривожланиш бўйича скрининг тек-

ширувларини ўтказиш йўлга қўйилган. 
 Скрининг натижаларига кўра, болада 
аниқланган касалликларни самарали да-
волаш бўйича муолажалар қилинмоқда.

Вилоят аҳолиси электрон дастур орқа-
ли оилавий шифокорларга бириктири-
либ, электрон маълумотлар базаси яра-
тилди. 40 ва ундан катта ёшдаги аҳоли 
скрининг текширувларидан ўтказилиб, 
хавф омиллари аниқланди. Беморларга 
бу борада зарурий тавсия ва маслаҳат-
лар берилиб, назоратга олинди. Ушбу 
скрининг текширувлари ўтказилмаганда 
кўпчилик саломатлигида учраётган хавф 
омилларидан бехабар бўлиб, касаллик 
кучайган ёки оғир оқибатларга олиб ке-
лиши мумкин эди.

Шунингдек, бирламчи тиббийсанита-
рия ёрдами муассасаларида профилак-
тика мактаблари ва соғлом турмуш тарзи 
хоналари ташкил қилинган. Профилак-
тика мактабларида сурункали касалли-
ги бўлган беморлар билан машғулотлар 
ўтиш, уларни қизиқтирган саволларга 
жавоб бериш, касаллик асоратларини 
камайтиришда турмуш тарзи ва тўғри 
овқатланишнинг аҳамияти тўғрисида 
маслаҳат ҳамда тавсиялар берилмоқда.

Бирламчи тиббийсанитария ёрдами 
муассасаларида хизматлар сифатини 
яхшилашда рақамлаштириш, беморлар-
ни рўйхатга олиш, электрон тиббий кар-
та юритиш, шифокор қабулига онлайн 
ёзилиш, электрон рецепт ёзиш каби 
омиллар муҳим аҳамият касб этмоқда. 
Шунингдек, оилавий шифокор йўллан-
маси асосида беморларга бепул тиббий 
ёрдам кўрсатиш тартиби жорий қилинди. 
Ушбу тартибга риоя этилмаган ҳоллар-
да, шунингдек, кафолатланган пакетга 
киритилмаган тиббий хизматлар пулли 
асосда кўрсатилади. 

Давлат тиббий суғуртаси механизмла-
ри жорий этилган ҳудудларда сурункали 
касалликлар бўйича диспансер назо-
ратидаги беморларга электрон рецепт 
асосида дорихонадан 11 турдаги дори 
дармон бепул берилмоқда. Амбулатор 
даволаш жараёнида реимбурсация 
тизими жорий этилмоқда. Бунда асо-
сан, (юрак ишемик касаллиги, юқори 
қон босими, қандли диабетнинг II тури, 
бронхиал астма ва ўпканинг сурункали 
обструктив касаллиги) бўлган фуқаро-
лар шифокор ёзадиган электрон рецепт 
асосида узоққа бормасдан дориларни 
поликлиниканинг ўзида ёки унга яқин 
жойлашган дорихонадан олиши мумкин.

Реимбурсация инглизча сўз бўлиб, 
“харажатларни қоплаш” маъносини анг
латади. Бу аҳолини дори воситалари 
билан таъминлашда алоҳида сурункали 
касалликларни даволаш учун шифокор 
тавсия этган доридармонлар хаража-
тини мақсадли компенсация қилишни 
назарда тутади. Даволаш стандартла-
рига кўра, доридармонларни истеъмол 
қилиш ҳар қандай касалликни даволаш-
нинг ажралмас қисми, бироқ сурункали 
касалликларни амбулатор шароитда уз-
луксиз даволаш тизими мукаммал эмас. 
Шу боис, аҳолининг зарур доридармон-
дан фойдаланиш имкониятини ошириш 
мақсадида Реимбурсация дастури ама-
лиётга жорий этилди. Мазкур дастур бе-
морга оилавий шифокор ёзган электрон 
рецепт асосида дорихоналар орқали 
доридармонни бепул олиш имконини 
беради. Харажатлар давлат бюджети 
маблағлари ҳисобидан жамғарма орқали 
қоплаб берилади.

Бу каби ишлар юртимизнинг бошқа 
ҳудудларида ҳам босқичмабосқич ама-
лиётга жорий этилмоқда. Бунда бирлам-
чи бўғин фаолиятини самарали ташкил 
этишга алоҳида эътибор қаратилган. 
Бирламчи бўғинда тиббий суғурта тизи-
мининг йўлга қўйилиши соғлиқни сақлаш 
соҳасига ажратилаётган маблағлар дои-
расида бирламчи тиббийсанитария ёр-
дами улуши ошишига, аҳолининг ижти-
моий заиф тоифасини сифатли тиббий 
хизмат билан қамров даражасини оши-
ришга, аҳолининг тиб-
бий ёрдам учун тўғри-
дантўғри тўловларини 
камайтиришга хизмат 
қилади.

инсон қаДри учун

ДАВЛАТ ТИББИЙ 
СУ¡УРТАСИ

зарурати билан боғлиқ. Ижтимоий адо-
лат тамойилини рўёбга чиқариш кўп 
жиҳатдан иқтисодий самарадорлик ва 
ижтимоий адолат ўртасидаги зиддият-
нинг ҳал этилишига дахлдор. Албатта, 
бу бозор муносабатлари шароитида 
ўзига хос мураккаб жараён бўлиши би-
лан бирга, қонун йўли билан ҳал этили-
ши мумкин бўлган масаладир.

Кейинги йилларда мамлакатимиз-
да ижтимоий давлат асосларини яра-
тишда қатор ишлар қилинди. Жумла-
дан:

биринчидан, инсон ҳуқуқлари ва 
асосий эркинликларининг устуворлиги, 
тенглик ва ижтимоий адолатнинг асо-
сий қадрият сифатида тан олиниши;

иккинчидан, бирдамлик, давлат дои-
расида умумий манфаат, умумбашарий 
адолатнинг намоён бўлиши ва шахс
ларнинг ўзаро муносабатлари адолат-
ли йўлга қўйилиши, инсон ҳуқуқлари ва 
асосий эркинликларини амалга оши-
риш борасида қилинаётган ишлар;

учинчидан, жамият аъзолари бир-
дамлигини таъминлаш, жамоатчилик 
онгида одамларнинг ўзаро ёрдамга 
асосланган ахлоқий муносабатини 
шакл лантиришга асосланган маънавий 
тарбияни кучайтириш;

тўртинчидан, одамларнинг эркин 
бирлашмалари ривожини таъмин-
лашда давлат кўмагини ошириш;

бешинчидан, давлат ижтимоий ше-
риклик институтларини ривожланти-
риш, ишчиларнинг адолатли ва муно-
сиб иш ҳақи олиш ҳуқуқини таъминлаш 
ва уларни ижтимоий хавфлардан ҳимоя 
қилиш орқали жамиятда тинчлик ва 

 тотувлик учун шароит яратишга йўнал-
тирилган сиёсатнинг амалиётга (ҳаёт-
га) татбиқ этилиши.

Ижтимоий давлат табиатига мос 
келадиган ишлар кўлами жуда кенг. 
Таълимтарбия, соғлиқни сақлаш, илм
фан, маданият ва санъат, спорт соҳа-
ларини ривожлантириш, янги уйжой-
лар қуриш, аҳолини ичимлик сув ва 
энергия билан таъминлаш жараёнида 
қилинаётган ишлар ҳам улар сирасига 
киради. Кенг кўламли ислоҳотларнинг 
мазмунмоҳия ти фуқароларнинг ижти-
моий талабларини тўлиқ қаноатлан-
тиришга қаратилган. Шу билан бирга, 
халқ тараққиётига, бирлиги ва бирдам-
лигига, ҳамфикрлиги ва ҳамжиҳатли-
гига хизмат қилади. Бу, ўз навбатида, 
ҳамма соҳада тараққиётга элтади.

Ижтимоий давлат мезонларига мос 
келадиган ишлар қилинди ва у муайян 
маънода самарасини ҳам берди. Халқи-
миз доно ва сезгир, шунинг учун бошлан-
ган яхши ва савобли ишларни фақат му-
аллифи, ташаббускори мукаммал тарзда 
охирига етказиши мумкинлигини яхши 
тушунган ҳолда сайловда фаол иштирок 
этди ва катта умид билан ўзи истаган ин-
сонни етакчи этиб сайлади.

таълимнинг юксалиш 
омиллари

Ўтган йилларда барча соҳада ислоҳот 
ўтказилиб, кўплаб амалий ишлар бажа-
рилди. Жумладан, таълимтарбия соҳа-
сидаги саъйҳаракат ва янгиланишларни 
алоҳида қайд этиш ўринли. Зотан, давла-
тимиз раҳбарининг соҳага оид фармон 
ва қарорлари, ҳар бир нутқида такрор
так рор эслаши таълимнинг юксалиши 
заруратидан далолат беради.

Таълимтарбия ва илмни теран эгал-
лаш инсондан юксак интеллектуал са-
лоҳият, ақлий имконият ва ғайратши-
жоат талаб қилади. Ҳаёт ғояси, таълим 
ғояси ва ақл ғояси бирбири билан 
муштарак. Илм тараққиётнинг кучқуд
рати эканига ҳеч ким шубҳа қилмайди. 
Таълим ғояси инсониятни ривожланиш-
га етаклайди. Шу боис, давлатимиз раҳ-
барининг Сайловолди дастурида инсон 
капиталини ривожлантиришнинг ҳал 
қилувчи омили бўлган узлуксиз таълим 
тизими учун миллий ўқув дастурини 
жорий этиш, ўқитиш сифатини ошириш 
ва рақобатбардош қадрлар тайёрлаш 

масалаларига алоҳида эътибор қара-
тилиши таъкидланди. Ҳал этилиши за-
рур бўлган яна қатор масалалар зикр 
этилди.

Биринчидан, мактабгача таъ-
лим қамрови 80 фоизга етказилиб, 7 
мингдан зиёд янги мактабгача таълим 
муассасаси ташкил этилади. 2024 йил 
якунига қадар 6 ёшли болалар мак-
табгача тайёрлов тизими билан тўлиқ 
қамраб олинади. Мактабгача таълим 
тизими ходимларининг ойлик маоши 
босқичмабосқич ошириб борилади. 
Бундан кўзланган асосий мақсад — 
етти ёшгача бўлган бирорта ҳам бола 
мактабга чиққунига қадар эътиборсиз 
ва билимсиз қолмаслиги керак.

Иккинчидан, янги мактаблар қуриш, 
хусусий мактабларни кўпайтириш ва 
таълим сифатини оширишни назарда ту-
тувчи Мактабларни ривожлантириш дав-
лат дастурини жорий этиш орқали халқ 
таълими тизимида қўшимча 1,2 миллион 
ўқувчи ўрни яратилади. 2026 йилга қадар 
ўқув дастурлари ва дарсликлар илғор 
хорижий тажриба асосида тўла қайта 
ишланиб, амалда жорий этилади.

Учинчидан, олий таълим тизими-
да қамровни 50 фоизга етказиш ва 
таълим сифатини ошириш давлат 
эътибори марказида бўлади. Талаба-
ларнинг яшаш шароитини яхшилаш 
мақсадида 100 минг ўринли талабалар 
турар жойлари барпо этилади. Дав-
лат олий таълим муассасалари томо-
нидан босқичмабосқич меҳнатга ҳақ 
тўлаш, ходимлар сони, тўловконтракт 
миқдори ва таълим шаклини мустақил 
белгилаш амалиёти йўлга қўйилади ва 
улар учун ижтимоий солиқ ставкаси 12 
фоизга туширилади. 2026 йилгача ху-
сусий олий таълим ташкилотлари сони 
камида 50 тага етказилиб, уларда таъ-
лим олаётган талабаларга ҳам 7 йил-
лик таълим кредити олиш имконияти 
яратилади. “Элюрт умиди” жамғарма-
си орқали ёшларни нуфузли хорижий 
олий таълим муассасаларига ўқишга 
юбориш кўлами 2 баробар оширилади.

Тўртинчидан, таълимнинг барча 
босқичидаги муассасалар ва уларнинг 
ходимлари — боғча тарбиячиси,  мактаб 

муаллими, профессорўқитувчилар ва 
илмийижодий зиёлилар ҳар томон-
лама қўллабқувватланади. Докторан
турага қабул давлат буюртмаси ва 
манфаатдор ташкилотлар маблағлари 
ҳисобидан тўлов грантлари асосида 
жорий этилади.

Узоқни кўзлаб айтилган бу фикр ва 
режаларда улуғ мақсадлар мужассам. 
Ёш авлоднинг илмли бўлиши Ватани-
мизнинг барқарор тараққиётига хизмат 
қилади.

Давлатимиз раҳбарининг “Мана, 
сафимизга юртимиздаги, чет элдаги 
нуфузли олийгоҳларда ўқиган, йирик 
компанияларда ишлаган қанчақанча 
салоҳиятли ёшлар кириб келмоқда. 
Мен уларнинг тимсолида, аввало, эр-
танги кунимизнинг янги раҳбарларини, 
ҳудуд, тармоқ ва соҳаларнинг моҳир 
бошқарувчиларини кўраман”, деган 
сўзлари чет элда билим ва малакасини 
ошириб, эзгу умид ва мақсад билан юр-
тимизга қайтиб келаётган йигитқизлар-
га беқиёс рағбат берди.

Тошкент давлат техника университе-
тининг профессорўқитувчилари ҳамда 
илмий тадқиқот билан шуғулланаёт-
ган талабалари ҳам бундан мустасно 
эмас. Чунки ОТМ чет элдаги нуфузли 
илмфан ташкилотлари билан ўзаро 
таълим, малака ошириш ва тажриба 
алмашишни йўлга қўйган. 2018 йилдан 
ҳозирга қадар қўшма таълим дастури 
бўйича бир қанча ҳамкор университет-
лар билан меморандум ва шартнома-
лар имзоланди.

Жумладан, университет инфор-
матика ва ахборот технологиялари, 

 технологик жараёнлар ва ишлаб чиқа-
ришни автоматлаштириш ҳамда бошқа-
риш, биотехнология, автомобилсозлик 
ва тракторсозлик, машинасозлик техно-
логияси, машинасозлик ишлаб чиқари-
шини жиҳозлаш ва автоматлаштириш, 
метрология, стандартлаштириш ва 
маҳсулот сифати менежменти, энерге-
тика соҳалари бўйича Беларус миллий 
техника университети билан қўшма 
таълим дастурини йўлга қўйган эди. 
Яқинда биринчи маротаба дуал таълим 
олган бакалавриат босқичи талабала-
рига диплом тантанали топширилди.

Ҳар йили талабаларимизга дарс 
ўтиш учун хорижий ҳамкор универ-
ситетлардан профессорўқитувчилар 
жалб қилинади. Бизнинг профес-
сорўқитувчиларимиз ҳам чел элдаги 
ОТМларга бориб малака ошириб кела-
ди. 2022/2023 ўқув йили давомида Тош-
кент давлат техника университетининг 
180 нафардан ортиқ профессорўқи-
тувчиси, шунингдек, 60 нафарга яқин 
талаба, магистрант, таянч докторант 
ва докторанти хорижий мамлакатлар-
га юборилган. АҚШ, Хитой, Буюк Бри-
тания, Ҳиндистон, Франция, Испания, 
Италия, Бельгия, Туркия, Германия, 
Россия, БАА шулар жумласидандир.

Бугун мамлакатимизда катта ўзга-
риш ва янгиликлар бўлаётганини дунё 
халқлари кўриб, билиб турибди. Улар 
Ўзбекистонни янгидан таниб, алоқа-
ларни мустаҳкамлашга интилмоқда. 
Ёшларимиз ҳам дунёни билишга, ян-
гилик яратишга ҳаракат қилмоқда. 
Халқимизнинг қалбида ишонч мавж-
ланиб турибди. Бугун янги Ўзбекистон 
ривожланиш ҳамда юксалиш даврига 
кенг қулоч ёйиб бормоқда. Буни халқи-
миз, хусусан, ёшларимиз ҳам яхши анг
лайди. Давлатимиз раҳбарининг “Янги 
давр учун янги ғоя ва ташаббуслар ке-
рак, янги натижалар керак. Шундагина у 
том маънода янги давр бўлади”, деган 
сўзлари ёшларни руҳлантириб, янги ор-
зумақсад, янги ният, янги давр майдо-
ни ҳамда сарҳадлари сари чорлайвера-
ди. Қайси ишда ташаббус ва интилиш 
бўлса, ўша манзилда юксалиш, натижа 
бўй кўрсатади.

сифатли тиббий хизмат 
кºрсатишнинг му³им омили

Давлат тиббий суғуртаси тизимини жорий этишдан кўзланган 
мақсад аҳолига кўрсатилаётган тиббий ёрдам сифати ва 
самарадорлигини оширишдан иборат. Уни амалиётга жорий 
этишда тизимдаги самарасиз харажатлар улуши босқичма-
босқич қисқартирилади, тиббиёт муассасаларининг молиявий 
мустақиллиги ошади. Янада эътиборли жиҳати, аҳолига 
давлат томонидан кафолатланган бепул тиббий ёрдам 
кўрсатилади ва бунга хусусий тиббиёт ташкилотлари ҳам жалб 
этилади.

Фаррух ШАРИПОВ,
Давлат тиббий суғуртаси 
жамғармаси ижро этувчи 
директори

Учинчи Ренессанс пойдевори кафолатидир

Садриддин 
ТУРОБЖОНОВ,
Тошкент давлат техника 
университети ректори,
техника фанлари доктори, 
профессор

Янги ¤збекистон ¢оЯси Р¤ёби

давлатимиз раҳбарининг “мана, сафимизга 
юртимиздаги, чет элдаги нуфузли олийгоҳларда 
ўқиган, йириК Компанияларда ишлаган қанча-қанча 
салоҳиятли ёшлар Кириб Келмоқда. мен уларнинг 
тимсолида, аввало, эртанги Кунимизнинг янги 
раҳбарларини, ҳудуд, тармоқ ва соҳаларнинг моҳир 
бошқарувчиларини Кўраман”, деган сўзлари чет элда 
билим ва малаКасини ошириб, эзгу умид ва мақсад 
билан юртимизга қайтиб Келаётган йигит-қизларга 
беқиёс рағбат берди.

Бугун муайян маънода кулги терапияси-
га хизмат қилаётган, бу борадаги меҳнат-
лари “Шуҳрат” медалига муносиб кўрилган, 
оддий ва жиддий инсон, бадиий сўз устаси 
Аваз Азизохунов бачканаликдан холи ҳа-
зилларидаги самимияти ила юртдошлари-
миз қалбига кириб борди. Албатта, бу осон-
ликча бўлмади. Бунинг учун 11 йил керак 
бўлди. “Мирзо театри”дан бошланган кулги 
улашишдек машаққатли фаолият бугун як-
кахонликда давом этмоқда. 

7 ёшдан 70 ёшгача мухлисларга севим-
ли сўз устаси, раҳматли Ҳожибой Тожибо-
евни эслатувчи Аваз ОХУН (Азизохунов) 
билан суҳбатимиз қизиқчилик, сўз санъати-
нинг нозик жиҳатлари, умуман, қизиқчилик-
нинг жамиятдаги роли хусусида кечди. 

Аскиячилар нима учун ўзи 
гапириб, ўзи кулади?

ёхуд аския ҳам миллий 
брендимиз

Ўқувчилик йиллариданоқ тадбирлар 
сабаб мактаб саҳнасида тобланган, ҳатто 
кулдиришга мойил дўстлари билан пулли 
дастурини намойиш қилган Аваз Охун ас-
лида сўз санъатига қизиққани ҳолда ўзи 
истамайгина Тошкент давлат санъат инс
титутининг қўғирчоқ театри режиссёрлиги 
факультетига ҳужжат топширган. Чунки бу 
йўналишга талабгорлар камроқ, сўз уста-
ларини етиштириб берадиган алоҳида 
йўналиш ёки курслар йўқ эди, ҳозир ҳам 
йўқ. Сўз усталиги актёрлик, режиссёрлик 
маҳоратига қўшиб ўргатилади. 

— Президентимиз қизиқчилик, аския 
санъатига алоҳида эътибор қаратга-
нидан биз, сўз усталари жуда хурсанд 
бўлдик, — дейди қаҳрамонимиз. — Сўз 
усталари эътироф этиляпти. Давлат 
мукофотлари бериляпти. Айниқса, бу 
санъат турларини ривожлантириш бўйи
ча алоҳида қарор имзолангани тарихий 
воқеа бўлди. Устоз қизиқчи, аскиячилар 
мактаби яратилса, сўз устаси бўламан 
деган ёшлар ҳар мақомга йўрғаламайди. 

Ҳа, насиб қилса, келаси ўқув йилидан 
бошлаб қарор асосида Карим Зарипов но-
мидаги Республика эстрада ва цирк колле-
жида, Фарғона ихтисослаштирилган санъат 
мактабида “аския ва қизиқчилик санъати” 
йўналиши очилади. Тажрибали ўқитувчи-
лар махсус ўқув дастурлари асосида дарс 
беради. Бу эса келажакда профессионал 
сўз усталари, ҳозиржавоб аскиячиларнинг 
муносиб издошлари етишиб чиқишига 

 хизмат қилади. Зеро, қизиқчилик, айниқса, 
аския жанрида ижод қилиш ҳамманинг ҳам 
қўлидан келавермайди. 

Қизиқчи бўлатуриб Аваз Охун ҳам аския 
санъатига 30 фоиз тушунар экан. Бунга 
унинг ўзи бундай изоҳ берди: 

— Бу — закийлик, ақл санъати. Уч-
дан бир қисмини тушунишимдан билаве-
рингки, жуда мураккаб санъат. Яна бир 
гап. Аскиячилар нима учун ўзи гапириб ўзи 
кулишига кўпчилик тушунмайди. Чунки 
бу санъатда ижодкор ўша жойнинг ўзида 
ижод қилади. Гап фавқулодда, ҳозиржа-
воблик билан топилгани, биринчи марта 
эшитиб тургани учун аскиячининг ўзи ҳам 
кулади. Аслида, хаёлимга келган дастлаб-
ки қизиқ фикрга мен ҳам куламан. Томоша-
бинга эса қанча кулгили бўлмасин, жиддий 
ҳолда айта оламан, чунки менга янгилик 
эмасда бу. Аскияда мана шу имконият 
йўқ, аскиячи ҳозиржавоб, ҳушёр бўлиши 
шарт. Шу маънода ҳам аския ноёб санъ-
атдир. Жайдари айтганда, бу ҳам бизнинг 
миллий брендимиз. Ўзингиз ўйланг, дунё 
бўйлаб қизиқчилар, қўшиқчилар, театр, 
кино актёрлари бор. Лекин аскиячилар 
дунёда йўқ. Балки айрим қўшниларимизда 
бордир, лекин мен эшитмаганман. Мана, 
аския билан ғурурланадиган жойимиз. 

Бироқ айтиш керак, кейинги пайтлар-
да бу санъатнинг даражаси фақат эркак
лар даврасига хос бўлиб боряпти. Аслида, 
аскияни кенгроқ ижро қилса ҳам бўлади, 
чиройли аскиялар кўп. Устозларимиз 
Муҳиддин Дарвеш, Рустам Ҳамроқулов-
ни оммавий эшитишганку? Юқоридаги 
қарордан мақсад ҳам шу — миллий аския
чилигимизни сақлаб қолиш. Соф аския 
соҳиблари мактабини яратиш.

Энг катта бозоримиз — 
ҳаёт

Шоир айтганидек, машҳурларга осон 
эмас. Кўплаб одамлар наздида улар бош
қача инсонлар. Машҳурлар автобус, метро-
га чиқмаслиги, кийим олиш учун бозорга 
бормаслиги, озиқовқатларни оддий дўкон-
лардан харид қилмаслиги, қисқа айтганда, 
юлдузми — осмонда бўлиши лозим. Таби-
ийки, Аваз Охунга нисбатан ҳам шундай 
қарашлар мавжуд. Аммо у бошқа нарсадан 
куйинади:

— Кўпинча қизиқчилар “бу қизиқчи 
экан”, деб ҳазиллашадиган, бачканалик қи-
ладиган одамлар бўлади. Гўё биз уларнинг 
ҳар қандай гапини кўтаришимиз, ўзига 
яраша бачканалик қилиб беришимиз керак. 
Аслида, қизиқчилар жиддий одамлар бўла-
ди, чунки қизиқчилик жиддий касб. Устоз-
ларимиз бизга рамзий маънода “Саҳнага 
чиқаётганда “костюм”ингни ечиб, ишинг 
битганидан кейин яна кийиб кетавер”, 
дейишган. Буни изоҳлашга ҳожат бўлма-
са керак. Саҳнадан ташқарида биз ҳам 

боряпмиз. Маънавий қашшоқлик, илмсиз-
лик бизни кўп масалаларга енгил қарашга 
ўргатиб қўйяпти. Бу борадаги муаммо-
ларнинг ҳар бирини кулги билан нишонга 
олиш ва муайян маънода йўқ қилишга эри-
шиш аввал ҳам, ҳозир ҳам қизиқчиликнинг 
асосий мақсади. 

“бачкана кулгидан ҳам 
бачкана нарса йўқ”

Бугун одамларни кулдирсам бўлгани, 
деб бачканалик кўчасига кираётганлар 
тобора кўпайиб бораётгани, афсуски, 
ҳақиқат. Эл ўртасида кишининг ҳурмати 
йўқолишига олиб келувчи бачканаликни 
мутафаккирларимиз кескин қоралайди. 
Хусусан, Носир Хусрав “Қирқ ёшда ҳам 
ақлу одоб бўлмаса, Бўлади ундайни 
одам демаса”, дейди. Алишер Навоий 
эса бачканалик одамни беҳуда овораи 
саргардонликка мубтало қилишини уқти-
риб, “Ҳавас бўлса қариға навжувонлик, 
Ҳижолат зоҳир айлар саргардонлик”, деб 
ёзади. Бугун ёши бир жойга етсада, бач-
каналикдан уялмай, даромад илинжида 
бу иллатни ўзига эп кўраётганларнинг 
концертларида ҳам ўриндиқлар тўлаётга-
ни ҳайрон қолдиради одамни. 

Хўш, бу борада Аваз Охун нима дейди? 
“Бачкана кулгидан ҳам бачкана нарса 

йўқ”, деган экан файласуфларимиз. Бач-
каналикни саҳнада ҳам, ҳаётда ҳам ёмон 
кўраман. Гапнинг лўндасини айтганда, 
бизнинг даврада қачон бачканалик қилина-
ди? Ақли, кучи, фаросати етмаса, соҳани 
тушунмасагина шундай бўлиши мумкин”.

таълим замонавий, 
тарбия миллий бўлиши 

керак
— Кейинги пайтда, қўпол қилиб айт-

ганда, миллий ғурур йўқолиб боряпти. Биз 
кўркўрона Европага тақлид қиляпмиз. 
Шунақа одамларни учратаманки, Ўзбекис
тон телеканалларини умуман кўрмай-
ман, дейди. Ўзимизнинг телеканалларни 
кўрмасликни обрў ҳисоблайди. Қанақадир 
мартаба беради бу унга. Очиқроқ айта-
диган бўлсак, шу билан замонавий ўзича. 
Тўғри, нимани истеъмол қилиш ҳар ким-
нинг ўзига ҳавола, лекин қадриятларимиз-
ни намоён қилаётган, ўзбеклигимиздан 
фахрланиб томоша қилишга арзийдиган 
каналларимиз ҳам борку. 

Кўчакўйда ҳам кўп эътибор бераман, 
номларнинг ўзида ҳам 7080 фоиз Ғарб-
га тақлид қиляпмиз. Гўёки шундай ном 

 қў йилса, тўйхонами ёки қандайдир дўкон-
ми, замонавий бўлиб қолади. Ўзбекча ном-
лар билан атасак бўладику? Ҳатто мил-
лий маҳсулотларимизда миллий номимиз 
йўқ. Миллий ном қўйсак, маҳсулот нархи 
тушиб кетадими ёки рейтинги пастлай-
дими, тушунмайман. 

Кейин шундай одамлар борки, русчаўз-
бекча аралаштириб гапиради. Энг алам 
қиладигани санъаткорларимиз ораси-
да бу тоифадагилар борлиги. Ўзбекча 
ашула айтади, ўзбекнинг тўйига бориб 
пул топади, ўзбекнинг нонини еб туриб, 
интервьюга чақирса келмайди. Нега? 
Русча гапиради, ўзбекча гапира олмай-
ман, дейди. Ана сизга фожиа. Ўзимиз ҳам 
русча  аралаш гапирамиз, масалан “зато”, 
“точний”, “короче” каби сўзлар тилимизга 
маҳкам ёпишиб қолган. Ҳатто саҳнада 
ҳам шундай айтсак қизиқроқ чиқадиганга 
ўхшайди баъзида. Кўплаб қизиқчи гуруҳлар 
Ғарб маданиятини, “оммавий маданият”-
ни тарғиб қиляпти. Лекин чинакам тақ-
лид қилиш учун гап фақат номда эмасда, 
миллий характер бўлиши керак. Масалан, 
европача гаплашиш, европача саломла-
шиш, европача яшаш. Шунинг учун мен 
бу мавзуга жуда кўп тўхталганман. Бу 
ҳақида соатлаб гаплашиш керак аслида. 
Қисқача айтганда, ҳар қандай ҳолатда, 
ҳар қайси жабҳада миллийлик — миллий 
ғурур, миллий тутум инсоннинг ўзида 
бўлиши керак. Бу ҳар томонлама намоён 
бўлади. Нима, ўзбекча яшасак қолоқ бўлиб 
қоламизми? Майли, болаларимизга  аж-
набий тилларини пухта ўргатайлик, бу 
керак. Лекин такрор айтаман — таълим 
замонавий, тарбия миллий бўлиши шарт. 
Болаларимизнинг замонавий инсонлар бў-
лишини хоҳлаган ҳолда, уларни оммавий 
маданиятга ўргатиб қўйишимиз керак 
эмас. Билимли, ақлли бўлсин, дунёни та-
нисин, тилни, компьютерни билсин, лекин 
ўзбек бўлсин, миллий ғурурини йўқотиб 
қўймасин!

шайхга ёққан репертуар
Ажойиб халқмизда. Талайгина “ёзилма-

ган қоидалар”имиз, ўзимизга хос иримси-
римларимиз бор. Янги туғилган фарзанди-
мизни катталарига оёқ томонидан кўрсати-
шимиз керак, қарзимиз бўлсада, эрталаб 
бировга пул бермаслигимиз керак, фалон 
куни кир ювмаслик, фалон куни совчиликка 
бормаслик, яна қайсидир кунда уйдан уйга 
кўчмаслик, эҳҳей, санасанг адоғи йўқ. Баъ-
зан ақлимиз ғолиб келиб турганда ҳам кўн-
гилга қулоқ солиб, иримсиримларга ўрала-
шиб қоламиз. Исломда эса буларнинг бари 
бидъат экани айтилади. Аваз Охуннинг 
иримсиримлар билан боғлиқ репертуари 
шу жиҳатни халққа етказишга хизмат қила-
ди. Қора мушук, ичувчилар, тўйларимизда 
кузатиладиган ҳолатлар ҳақидаги латифа-
лари айримларимизнинг ҳақиқатан содда, 
ишонувчанлигимизни ойнадек кўрсатади 
ўзимизга. Мана шу чиқиши ҳақида сўрага-
нимизда у бундай жавоб берди:

— Бу репертуарни ўзим ҳам жуда 
яхши кўраман. Қайси маънодаки, бунда 
ҳам  дунёвийлик, ҳам динийлик акс этган. 
Аслида, диний мавзуда репертуар тайёр-
лашдан чўчиб тураман. Нега? Чунки яхши 
билмайман. Тўғри, ибодатни қиламиз, 
 Аллоҳдан юзимиз ёруғ бўлишни сўраб, 
ўзига таваккал қилиб саҳнага чиқамиз. 
Қизиқчиликнинг ўзи ҳақида ҳам диний ула-
молардан ижобий фикр эшитгач, кўнглим 
хотиржам бўлган. Яъни одамларни кулди-
риш керак, фақат яхшиликка хизмат қил-
са, деган жавобни олганман. Бидъатлар 
ҳақида ҳам улардан обдон сўраб олиб гапи-
раман. Хайриятки, жуда кўп диний уламо-
лардан, имомлардан, исломни, динни яхши 
таниган инсонлардан раҳмат эшитдим. 
“Биз масжидда мингта одамга гапирсак, 
Аваз Охун 4 мингта одамга етказиб бер-
ди”, деганларини эсласам, кўнглим ёриша-
ди. Энг қувонарлиси, бир тўйда бир шайх 
ароқ ичиш билан боғлиқ латифам учун 
мени бағрига босиб миннатдорлик бил-
дирган. Мухлислар ҳам илиқ қабул қилган. 
Лоақал бир киши шу иримсиримларнинг 
бидъат эканини билиб, ўзига хулоса олиб 
кетган бўлса, яхшиликка хизмат қилдим, 
деб ўйлайман. Бундан ташқари, халқнинг 
ичига кирганимда шу репертуарим яхши 
обрў келтирганини сездим, аксарият 
юртдошларимиз “хўп гапирибсиз шуни, 
яхшиликка бўпти”, дейишди. Шу маъно-
да, яна айтилмаган иримсиримларимиз-
дан халққа яқин, яъни кундалик ҳаётда 
кўп қўлланадиганлари ҳақида гапириб, 
шу мавзуга такрор қайтсак бўлаверади. 
Яхши мавзуга қайтақайта мурожаат 
қилсангиз бўлади, фақат янгилик билан.

Аваз ОХУН:

Илмий асосланган 
маълумотларга кўра, кунига 
ўн дақиқа кулиш умрни 
бир йилга узайтириши 
мумкин. Кулиш жараёнида 
юзимиздаги саксондан зиёд 
мушак қариш жараёнига 
фаол қаршилик қилишини, 
кунига 15 дақиқа кулиш бир 
ойда 2 кило вазн ташлашга 
кўмаклашиши мумкинлигини 
биласизми? Кулги терапияси 
организмнинг иммун 
тизимини мустаҳкамлаши 
ҳақидаги фикрни эса Абу 
Али ибн Синонинг “Бемор 
кулаётган лаҳзаларида юз 
фоиз соғлом одам ҳолатида 
бўлади!” деган жумласи билан 
қувватлаш мумкин.

 оддий инсонмиз. Қолаверса, қизиқчилик-
нинг алоҳида китоби, қонунқоидаси йўқ, 
ҳаётнинг ўзи тарбиялайди. Шу ўринда 
устозим Ҳожибой Тожибоевнинг қизиқчи-
лик қилиш учун китоб титиш шарт эмас, 
ҳаётни синчков кузатиш кифоя деган 
гапи эсимга тушди. Бунинг тасдиғини кўп 
кўрганмиз. Лекин китоб ҳам ўқиш керак, 
чунки одам китоб ўқигани сари бадиий са-
вияси, сўз бойлиги ошади. Тўғри, ҳажвияни 
ҳаётдан оласиз, кўпроқ ҳаётни кузатасиз, 
ўша замон билан ҳамнафас бўласиз. Би-
роқ қизиқчилик санъатида, қўшиқчиликда, 
театр санъати, кино, умуман, санъат
нинг ҳар қандай турида энг муҳими —  
драматургия. Бизда ижрочилар кўп, ле-
кин драматургия йўқ. Чунки драматургия 

машаққатли йўналиш. Яхши асар бўлса, 
актёр, қизиқчини топиш муаммо эмас. 
Шундай экан, биз гапирадиган гапимизни 
қаердан оламиз? Албатта, ҳаётдан ола-
миз ва табиий чиқади. Ҳаётдан олиш учун 
эса синчковроқ бўлиш керак. Устоз айтга-
нидек, ҳаёт — энг катта бозоримиз, сара 
маҳсулотларимиз ўша ерда. 

Жуда кўп мавзуларим бошимдан ўтган 
воқеликлардан келиб чиққан. Самолёт, 
тўйлар, чет эл билан боғлиқ латифала-
рим шулар жумласидан. Ўша вазиятларга 
ўзим тушганман, оғир ҳолатда қолган-
ман. Лекин томошабин маза қилиб кула-
ди. Аслида, уларнинг замирида катта 
фожиа, дард, кучли сатира ётади. Ҳожи-
бой акада ҳам шунақа мавзулар кўп, баъзи 
томошабинлар думалаб қолгудек кулади. 
Қизиқчининг вазифаси ҳам шу. Сатира, 
ҳазил билан жамиятдаги муаммоларни 
одамларнинг ўзига кўрсатиб, уларни ҳам 
кулдириб, ҳам йиғлатиб тарбиялаш. Бу-
гун ўта тезликда ривожланиш билан бир-
га янгиянги муаммоларга ҳам ўралашиб 

Ҳеч ким хафа бўлмаган
Суҳбатдошимиздан санъаткорлар бош

қа касб эгаларига ҳазил қилганида, улар 
томонидан қандайдир эътироз бўлганбўл-
магани ҳақида сўрадик. 

— Тўғри, кўпроқ санъаткорларга ҳа-
зил қилганмиз, лекин шу пайтгача ҳеч 
ким хафа бўлмади ва буёғига ҳам бўлма-
са керак. Чунки ҳазил қилаётганда шах-
сиятига тегмаслик, инсоннинг жузъий 
камчиликлари устидан кулмаслик зарур. 
Ким бўлишидан қатъи назар, унга нисба-
тан ҳазил самимий бўлиши керак. Ме-
нимча, самимий ҳазил ҳеч кимнинг ғашига 
тегмайди.  Масалан, Ҳосила Раҳимова, 
Фарҳод Саидов, Озодбек Назарбеков, 
Алишер Файз, Баҳром Назаров ва яна кўп 
санъаткорларга, бошқа соҳа кишиларига 
ҳазил қилганмиз. Ҳеч ким хафа бўлмади. 
Ҳаммаси тўғри тушунган, хурсанд бўлиб, 
миннатдорлик билдирган. Чунки ҳеч қачон 
ҳеч кимнинг шахсияти устидан кулмаган-
миз, бундан кейин ҳам кулмаймиз. 

қизиқчиликка ўргатиб 
бўладими?

Юқорида айганимиздек, Аваз Охун ай-
нан қизиқчиликка ўқимади. Халқнинг се-
вимли сўз устаси бўлишида унинг болалик-
дан сўз санъатига қизиқиши ғолиб келди. 
Тўғри, институтда ҳам нималарнидир ўр-
ганди, лекин асосан, амалиётда тобланди. 
Мирзабек Холмедов, Ҳожибой Тожибоев, 
Обид Асомов, Зокир Очилдиев, Ортиқ 
Султоновнинг ҳар биридан ўзига керагини 
олди. Унинг айтишича, инсоннинг қизиқчи-
ликка мойиллиги болалигидан айтар сўзию 
кўзи, хаттиҳаракатидан маълум бўлиб қо-
лади. Қизиқиш бўлса, ҳар қандай касбни 
ўргатса бўлади. Энг муҳими, касбга муҳаб
бат. Кишида 1 фоиз истеъдод бўлса ҳам, 
99 фоиз меҳнат билан уни юзага чиқариш 
мумкин. Лекин қизиқчинамо бўлиб туғилган 
одамнинг шаклланиши осонроқ бўлади.

Айни пайтда Аваз Охуннинг йўлидан ке-
таётган умидли шогирдлари бор, албатта. 
Улар орасида Диёржон Фахриев ва Нодир 
қизиқдан қаҳрамонимизнинг кўнгли тўқ. 

— Булар ўзида бор йигитлар, имкон 
қадар ҳаракат қиляпти. Насиб қилса, 
ишончимизни оқлайди, — дея фахрланди 
сўз устаси.

Концертларим 
боламдай азиз

Аваз Охуннинг концертларига мухлис-
лар кўпинча оилавий — отаоналар, ҳат-
то ёш болалар билан келади. Унинг ягона 
мақсади ҳам оилавий томоша қилиш, эши-
тиш мумкин бўлган қизиқчилик мактабини 
яратиш. 

Дарҳақиқат, бугун оилавий кўриш мум-
кин бўлган кулгили дастурлар бармоқ би-
лан санарли. Сериалларнику, гапирмаса 
ҳам бўлади. 18+ белгисининг аксарият 
отаоналарга ҳеч қандай аҳамияти йўқ. 
Мана шу муаммоларнинг бари Аваз Охун-
ни мавзу танлашда ғоят ҳушёрликка ундай-
ди. Бугун қайси масала долзарб? У халққа 
қанчалик қизиқ? Бунинг учун ҳар куни қай-
си мавзуни айтсам, халқ тушунади, юраги-
га етиб боради, деган савол билан яшаш 
керак. Эътибор берган бўлсангиз, қаҳрамо-
нимиз репертуарларида 56 тагача мавзу 
бўлади, уларнинг бари долзарб, янги. Ҳар 
бир мавзу 1520 минут, ярим соатгача да-
вом этиши мумкин. Айтмоқчи бўлаётган 
гапини етказишдаги ўзига хос услуб, ижро 
маҳорати қалбларга тўғри кириб боради. 

— Насиб қилса, бу йил ўнинчи марта 
концерт намойиш қиламиз. Концертла-
римни бирбиридан ажрата олмайман, 
чунки ҳар биттаси фарзандимдай азиз 
бўлиб қолаверади. Ахир болаларимизни 
бирбиридан ажратмаймизку? Бу бар-
моғимни тишласам, униси оғрийди, дейи
шади. Ҳақиқатан, ҳар бирининг ўз ўрни, 
баҳоси бор. Ҳар бир концертда халқнинг 
эсида қоладиган 12 та мавзу бўлади, 
шу мавзуга маза қилдик, деб юради мух-
лислар. Долзарб мавзуларга ишора қи-
либ, шуни ниҳоятда тўғри ўйлабсиз, деб 
қўядиганлари ҳам кўп бўлади. Юқорида 
айтганимдек, иримсирим, қиз узатиш, 
тўй масаласи, бўларбўлмас рекламалар 
қилинаётгани ҳақида гапирганимиз кўп-
чиликка маъқул бўлаётган экан, ҳар бит-
та концертнинг ўзига яраша зўр нуқтаси 
бўлади, деб айта оламан.

муножат мЎмИновА, 
“Янги Ўзбекистон” мухбири

“бачКана Кулгидан ҳам бачКана нарса йўқ”, 
деган эКан файласуфларимиз. бачКаналиКни 
саҳнада ҳам, ҳаётда ҳам ёмон Кўраман. гапнинг 
лўндасини айтганда, бизнинг даврада қачон 
бачКаналиК қилинади? ақли, Кучи, фаросати 
етмаса, соҳани тушунмасагина шундай бўлиши 
мумКин”.

Кўча-Кўйда ҳам Кўп эътибор бераман, 
номларнинг ўзида ҳам 70-80 фоиз ғарбга 
тақлид қиляпмиз. гўёКи шундай ном 
қўйилса, тўйхонами ёКи қандайдир дўКонми, 
замонавий бўлиб қолади. ўзбеКча номлар 
билан атасаК бўлади-Ку? ҳатто миллий 
маҳсулотларимизда миллий номимиз йўқ. 
миллий ном қўйсаК, маҳсулот нархи тушиб 
Кетадими ёКи рейтинги пастлайдими, 
тушунмайман. 

£изи³чилик –жиддий санъат


